
ക�ോവിഡ് താണ്ഡവമാടിയിരുന്ന 2020 
ഏപ്രിൽ മാസത്തിൽ അരുന്ധതി 

റ�ോയ് എഴുതി,
''ഈ മഹാമാരി ഒരു കവാടമാണ്. ഒരു ല�ോകത്തു
നിന്ന് മറ്റൊരിടത്തേക്കുള്ള കവാടം. നമുക്ക് വേണ
മെങ്കിൽ നമ്മുടെ മുൻവിധികളും, വെറുപ്പും, അത്യാർ
ത്തിയും, മൃതാശയങ്ങളും, നാം സൃഷ്ടിച്ച മരണം മണ
ക്കുന്ന പുഴകളും, പുക നിറഞ്ഞ അന്തരീക്ഷവും ഒക്കെ 
കൂടെക്കൂട്ടിത്തന്നെ അതിലൂടെ കടന്നുപ�ോകാം. അല്ലെ
ങ്കിൽ അവയുടെയ�ൊക്കെ അർത്ഥശൂന്യതയും ഭീക
രതയും തിരിച്ചറിഞ്ഞ് ആവശ്യമില്ലാത്ത എല്ലാ ഭാ
രങ്ങളും ഉപേക്ഷിച്ച് പുതിയ ഒരു ല�ോകത്തിലേക്ക് 
നടന്നുകയറാം''.
ഇപ്പോൾ ഇതാ 2023ൽ, അരുന്ധതി റ�ോയ് അത് 
എഴുതി മൂന്നു വർഷം കഴിയുമ്പോൾ നാം ആ കവാ
ടത്തിലൂടെ കടന്നു കയറിയെന്ന് ത�ോന്നുന്നു. മേൽപ്പ
റഞ്ഞ ഭാരമ�ൊക്കെ കെട്ടിച്ചുമന്നുക�ൊണ്ടുതന്നെ ഇപ്പു
റത്തു വന്നു എന്നുവേണം വിചാരിക്കാൻ.
അതെന്തോ ആകട്ടെ എന്നു കരുതാൻ ശ്രമിക്കാം. 
അത�ൊക്കെ നിസ്സഹായരായി ന�ോക്കി നിൽക്കാനേ 
നമുക്ക് കഴിയൂ എന്ന് സ്വയം സമാധാനിക്കാം. വ്യക്തി
കളെന്ന നിലയിലും ചെറിയ സംഘടനാതലത്തിലും 
മാത്രമേ നമുക്ക് എന്തെങ്കിലും വ്യത്യാസമുണ്ടാക്കാൻ 
കഴിവുള്ളു എന്ന് ഉറപ്പിക്കാം.
പാലിയേറ്റീവ് കെയർ പ്രവർത്തകർ എന്ന നില
യ്ക്ക് ആര�ോഗ്യ രംഗത്തെങ്കിലും ആ കവാടത്തിലൂടെ 
പുതിയ കാഴ്ചകൾ സൃഷ്ടിക്കാൻ നമുക്ക് ന�ോക്കി
ക്കൂടേ? ഓര�ോ സംഘടനയ്ക്കും ഒരു തിരിഞ്ഞുന�ോട്ട
മായിക്കൂടേ? 
ഭാരതത്തിലെ ആശുപത്രികളുടെയ�ൊക്കെ മുഖം 
എന്നുപറയാവുന്ന ഡൽഹിയിലെ ആൾ ഇന്ത്യ ഇൻ
സ്റ്റിറ്റ്യൂട്ട് ഓഫ് മെഡിക്കൽ സയൻസസിന്റെ ട്രോമ 
കെയർ വിഭാഗം പ�ോലും അടച്ചുപൂട്ടി എന്നത് ഓർ
ക്കുമ്പോൾ, എത്രയ�ോ പരിമിതികളെ അതിജീവി
ച്ചു കഴിയുന്ന കേരളത്തിലെ പാലിയേറ്റീവ് കെയർ 
സ്ഥാപനങ്ങളിൽ പലതും അടച്ചുപൂട്ടപ്പെട്ടതിൽ ഒരു 
കണക്കിന് അതിശയമില്ല. സന്നദ്ധപ്രവർത്തകരിൽ 

പ�ൊതുവേ പറഞ്ഞാല്‍

മഹാമാരിയുടെ 
കവാടത്തിലൂടെ 

അധികവും മുതിർന്ന പൗരരാണ്. അവർക്ക് ശുശ്രൂ
ഷാരംഗത്തു നിന്ന് മാറിനിൽക്കുക എന്നത് അനി
വാര്യമായ കാര്യമായിരുന്നു.
മറ്റൊരു വശം: ല�ോക്ക് ഡൗൺ പ്രഖ്യാപിതമായതി
ന്റെ അടുത്ത ദിവസങ്ങളിൽ ര�ോഗികൾക്ക് ആറാ
ഴ്ചത്തേക്കുള്ള മരുന്നുകളും ഭക്ഷണ സാധനങ്ങളും 
അവരുടെ വീടുകളിൽ എത്തിച്ചുക�ൊടുക്കാൻ സ്വന്തം 
വാഹനമുള്ള, ഇരുപതിനും നാല്പതിനും ഇടയ്ക്ക് പ്രാ
യമുള്ള യുവാക്കളെ വേണം എന്ന് പാലിയം ഇന്ത്യ 
പത്രദ്വാരാ ആവശ്യപ്പെട്ടപ്പോൾ ഒറ്റ ദിവസംക�ൊണ്ട് 
ത�ൊണ്ണൂറിലേറെ പുതിയ സന്നദ്ധപ്രവർത്തകരാണ് 
മുൻപ�ോട്ടു വന്നത്. അപ്പോൾ പുതിയ പരിതസ്ഥിതി
ക്ക് യ�ോജിച്ച പരിഹാരം തേടേണ്ടിവരുന്നു എന്ന് 
മനസ്സിലാക്കാം.
ഒരു കാര്യം വ്യക്തമാണ്. ക�ോവിഡിനെ നേരിടാൻ 
നാം തയ്യാറായിരുന്നില്ല. അതും മനസ്സിലാക്കാവു
ന്നതാണ്.
പക്ഷേ, ഇനിയും ദുരന്തങ്ങൾ വരും. ചരിത്രം 
അതാണ് നമ്മെ പഠിപ്പിക്കുന്നത്. ഇത് ല�ോക
ത്തിലെ അവസാന മഹാമാരിയാണെന്നോ ദുരന്ത
മാണെന്നോ ഒന്നും വിചാരിക്കാൻ യാത�ൊരു കാര
ണവുമില്ലല്ലോ.
അരുന്ധതി റ�ോയ് പറഞ്ഞ കവാടത്തിലൂടെ നടന്ന് 
ഒരു വ്യത്യസ്തപരിതസ്ഥിതിയെ നേരിടണമെ
ങ്കിൽ നാം ഇപ്പോഴേ ഒരു തയ്യാറെടുപ്പ് നടത്തിയേ 
മതിയാവു. ഭാവിയിലുണ്ടാവാൻ സാധ്യതയുള്ള ഏത് 
ദുരന്തത്തിലും പാലിയേറ്റീവ് കെയർ സംവിധാനം ഉർ
ജ്ജിതമാക്കേണ്ട ആവശ്യത്തെപ്പറ്റി ചർച്ച വേണം. 
പ�ൊതുവായ രൂപരേഖകൾ വേണം.
അങ്ങനെ ചെയ്താൽ, കടന്നുപ�ോയ മഹാമാരിയിൽ 
നിന്നുപ�ോലും ശക്തിയാർജ്ജിച്ച്, ഇനി എന്ത് ദുര
ന്തമുണ്ടായാലും - അത് ഒരു റ�ോഡപകടമ�ോ വെള്ള
പ്പൊക്കമ�ോ മറ്റൊരു മഹാമാരിയ�ോ എന്തുമാകട്ടെ - 
അതിനെ നേരിടാൻ നാം തയ്യാറായിരിക്കും. നമ്മുടെ 
രാഷ്ട്രത്തിനും ഈ ല�ോകത്തിനു തന്നെയും നല്ല മാതൃ
കയായി നമുക്ക് ഇന്നലെയെക്കാൾ നല്ലൊരു നാളെ
യിലേക്ക് നടന്നു കയറാനാകും.

സാന്ത്വന പരിചരണം 
എന്ന ഔഷധം

എം. ഷഹ്മിയാ സലാഹുദീൻ 

പാലിയേറ്റീവ് കെയർ എന്നാൽ ഒരു മെഡി
ക്കൽ സംബന്ധമായ വാക്കായി മാത്ര

മാണ് മനസ്സിലാക്കിയിരുന്നത്.
പാലിയം ഇന്ത്യ എന്ന കാരുണ്യകുടുംബത്തിൽ വന്ന
തിനു ശേഷമാണ് അതിന്റെ യഥാർത്ഥ ചിത്രം കി
ട്ടുന്നത്. അവശരേയും ര�ോഗികളേയും പരിഗണിക്കു
കയും, അവരുടെ ശാരീരികവും മാനസികവുമായ 
പ്രശ്‌നങ്ങളിലേക്ക് ഇറങ്ങിച്ചെന്നു പൂർണമനസ്സോ
ടെയും താൽപര്യത്തോടെയും അവർക്ക് വേണ്ട പരി
ചരണം നല്കുകയും ചെയ്യുന്ന മഹത്തായ കർമ്മമാണ് 
സാന്ത്വനപരിചരണം.
ആശ്വസിപ്പിക്കുന്നവരും ആശ്വസിക്കപ്പെടുന്നവരും 
ഒരു പ�ോലെ ആനന്ദം അനുഭവിക്കുന്ന ഒരു പ്രവൃ
ത്തി. ഇങ്ങനെയ�ൊരു കർമ്മത്തിൽ ഏർപ്പെടാൻത
ന്നെ ഈശ്വരാനുഗ്രഹം വേണം എന്നാണ് ഇതിൽ 
ഭാഗഭാക്കായതിൽ നിന്ന് ഞാൻ മനസ്സിലാക്കുന്നത്.
അറിവും ബ�ോധവും വച്ചുതുടങ്ങിയ സമയത്ത് 
(അറിവും ബ�ോധവും ഉണ്ടോ എന്ന് മറ്റുള്ളവരാണ് തീ
രുമാനിക്കേണ്ടത് ), മറ്റൊരു വിധത്തിൽ പറഞ്ഞാൽ 
ജീവിതത്തിന്റെ മദ്ധ്യഘട്ടം തുടങ്ങുന്നതിന്റെ ആദ്യ 
ഘട്ടത്തിൽതന്നെ ഇത്തരം പ്രവൃത്തികള�ോട് ഒരു 
ആഭിമുഖ്യമുണ്ടായിരുന്നു. മനസ്സിൽ അതിന്റെ ഒരു 
വിത്ത് ഒളിഞ്ഞു കിടന്നിരുന്നു. മണ്ണ് കിളച്ച് മറിക്കു
മ്പോൾ കൃഷിക്ക് ഉപയുക്തമാകുന്നതുപ�ോലെ മനസ്സ് 
ജീവിത യാഥാർത്ഥ്യങ്ങളുമായി ഏറ്റുമുട്ടി പരുവപ്പെട്ട
പ്പോൾ വിത്തിന് ജീവൻ വെച്ചുതുടങ്ങി. എങ്കിലും കു
ടുംബജീവിതത്തിനു പുറത്ത് ഒരു ജീവിതം നയിക്കാ
നുള്ള കെൽപ്പ് അന്തർമുഖമായ മനസ്സിന് അപ്പോഴും 
കൈവന്നില്ല. ചെറിയ ചെറിയ വിഷമങ്ങൾ തന്ന് 
മനസ്സിനെ പാകപ്പെടുത്തിയിട്ട്, അല്ലെങ്കിൽ ക്ലാസ് 

ഉപന്യാസ മത്സരം 

പരീക്ഷ നടത്തിയിട്ട് 
പബ്ലിക് പരീക്ഷ നടത്തു
ന്നതുപ�ോലെ ഈ പ്രവൃ
ത്തിയിലേക്കായി ഒരു 
പബ്ലിക് പരീക്ഷ നടത്തി 
ഇങ്ങനെയ�ൊരു ഉയർന്ന 
ക്ലാസിലേക്ക് ഈശ്വരൻ 
കയറ്റം നൽകി. നന്മയുടെ 
മാർഗ്ഗത്തിൽ നടക്കണ
മെങ്കിൽ ചിലതെല്ലാം 
ത്യജിക്കണം എന്ന് കേ
ട്ടറിഞ്ഞ പാഠവും പഠിച്ചു. 
മനഃശാന്തിക്കായി ശ്രേഷ്ഠമായ ഒരു കാരുണ്യ കുടുംബ
ത്തിലേക്ക് എത്തി ന�ോക്കാനെങ്കിലും പറ്റിയെന്നുള്ള 
ഒരു കൃതാർത്ഥതയും.
''സഹയാത്ര'' മാസികയാണ് വളരെ യാദൃച്ഛികമായി 
എന്നെ പാലിയം ഇന്ത്യയുമായി ബന്ധിപ്പിച്ചത്. 
വായന എന്ന വിശാലമായ വാതായനം എന്നെ 
അതിന് സഹായിച്ചു. വ�ോളന്റിയേഴ്‌സിനെ ആവ
ശ്യമുണ്ടെന്ന അറിയിപ്പ് കണ്ടു, അതിനെപ്പറ്റി അന്വേ
ഷിക്കുകയും ഇവിടെ വന്നുചേരാൻ സാധിക്കുകയും 
ചെയ്തു. എനിക്ക് കഴിയുന്ന നുറുങ്ങു നുറുങ്ങു സൽകർ
മ്മങ്ങൾ പാലിയം ഇന്ത്യക്കു വേണ്ടി ചെയ്തു മനഃശാ
ന്തിയും ആത്മസംതൃപ്തിയുമടയാൻ അതിനു ശേഷ
മുള്ള പത്ത് വർഷങ്ങൾ ഒട്ടൊന്നുമല്ല സഹായിച്ചത്.
സങ്കടങ്ങൾ നമുക്ക് മാത്രമല്ല എന്ന് വായിച്ചും പഠിച്ചും 
അറിഞ്ഞിരുന്നെങ്കിലും അനുഭവിച്ചാൽ മാത്രമേ കാ
ര്യങ്ങൾ മനസ്സിലാക്കാൻ സാധിക്കൂ എന്ന് തെളി
ഞ്ഞതും ഇവിടെവന്ന് വാസ്തവമായ കാര്യങ്ങൾ കണ്ട
തിനു ശേഷമാണ്. പ്രത്യേകിച്ച് പാലിയം ഇന്ത്യയുടെ 
മെഡിക്കൽ ക�ോളേജ് ഒ.പിയിൽ വരുന്ന ആളുക

2023 മാർച്ചിൽ പാലിയം ഇന്ത്യയുടെ സന്നദ്ധപ്രവർത്തകർക്കും സ്റ്റാഫംഗങ്ങൾക്കും വേണ്ടി നടത്തിയ 
ഉപന്യാസ മത്സരത്തിൽ മലയാളം വിഭാഗത്തിൽ ഒന്നാം സമ്മാനം നേടിയ ലേഖനമാണിത്. പാലിയം 
ഇന്ത്യയിലെ വ�ോളന്റിയറാണ് ഷഹ്മിയ. 

ളുടെ ദുരിതങ്ങളുടെയും കഷ്ടപ്പാടുകളുടെയും മുന്നിൽ 
ഇതെല്ലാം എത്ര തുച്ഛം.
അകാലത്തിൽ ര�ോഗം ബാധിച്ച്, ഒരു കുടുംബത്തി
ന്റെ നെടുംതൂണുതന്നെ എണ്ണപ്പെട്ട ദിനങ്ങളുമായി കി
ടക്കുന്നവരുടേയും വിവാഹം കഴിഞ്ഞ് ഭാര്യ ഗർഭിണി
യായി എന്നറിഞ്ഞ സന്തോഷത്തിന�ോട�ൊപ്പം ആ 
മഹാ ര�ോഗം തന്നെ കാർന്നുതിന്നുന്നുവെന്ന് തിരിച്ച
റിഞ്ഞ്, തീവ്രമായ മ�ോഹങ്ങളും സ്വപ്‌നങ്ങളും ബാ
ക്കിവെച്ച്, ഈ ല�ോകത്തോട് വിട പറയുന്ന ദിനവും 
കാത്ത് കഴിച്ചുകൂട്ടേണ്ടി വരുന്നവരുടെയുമ�ൊക്കെ 
സങ്കടങ്ങളെ എന്തിന�ോട് സാമ്യപ്പെടുത്താനാവും. 
സമാനതകളില്ലാത്ത ദുരിതവും കഷ്ടപ്പാടും. മേൽപ്പറ
ഞ്ഞതെല്ലാം ദുരിതക്കടലിലെ ചില തുള്ളികൾ മാത്രം.

മനസ്സിനെ സന്തുലിതാവസ്ഥയിലേക്ക് അല്പനേരമെ
ങ്കിലും നിർത്താൻ സഹായിക്കുന്ന അനുഭവങ്ങൾ, 
ല�ോകരഹസ്യങ്ങളെപ്പറ്റി ഒരു നിമിഷമെങ്കിലും ചി
ന്തിപ്പിക്കുന്ന കദനകഥകൾ.
ജീവിതം എന്തെന്നും പര�ോപകാരമെന്തെന്നും പഠി
പ്പിക്കുന്ന കാരുണ്യ കുടുംബമായ പാലിയം ഇന്ത്യയി
ലേക്ക് എനിക്കും ഒരു പാസ് ലഭിച്ചതിൽ അതിയായ 
സന്തോഷവും കൃതാർത്ഥതയും ഉണ്ട്.
ല�ോകജീവിതത്തിന് ഇങ്ങനെയുമ�ൊരു തലമുണ്ടെ
ന്നും അതാണ് യഥാർത്ഥമെന്നും കേട്ടും അനുഭവിച്ചും 
അറിയാൻ ഈശ്വരൻ എനിക്കും ഒരവസരം തന്നു. 
അതിൽ ജഗദീശ്വരന�ോട് തീർത്താൽ തീരാത്ത 
നന്ദിയും കടപ്പാടുമുണ്ട്, ഒപ്പം പാലിയം ഇന്ത്യ
യ�ോടും.

വിശപ്പിന്റെ വിലാപത്തിന�ൊരു സാന്ത്വനം
കാൻസർ, വൃക്കര�ോഗങ്ങൾ, തളർവാതം, 
പക്ഷാഘാതം തുടങ്ങിയവ മൂലം ദീർഘകാല 
പരിചരണം ആവശ്യമുള്ള ഒട്ടേറെപ്പേർ നമുക്കു
ചുറ്റുമുണ്ട്. ചികിത്സയുടെ കനത്ത സാമ്പത്തിക 
ഭാരം അടിച്ചേൽപ്പിക്കുന്ന അനാഥത്വത്തിൽ കി
ടപ്പാടമുൾപ്പെടെ നഷ്ടപ്പെട്ടവർ, ജീവിതത്തിന്റെ 
പുറമ്പോക്കുകളിലെ ഏകാന്തതയിൽ അഭയം 
തേടുന്നവർ അനവധി. 
ഇവരുടെ വീടുകളിലെ 
അടുപ്പുകളിൽ തീ പുക
യുന്നില്ലെന്നറിയാതെ 
'ആഹാരത്തിനു ശേഷം 
മാത്രം  കഴ ിക്കാനുള്ള 
മരുന്നു' നൽകുമ്പോൾ 
നിസ്സഹായതയ�ോടെ 
മരവിച്ചിരിക്കുന്നവർ.. . 
പാലിയം ഇന്ത്യയുടെ ഗൃ
ഹസന്ദർശന പരിപാടി
യിലൂടെ ഞങ്ങൾ കണ്ട മു
ഖങ്ങളിലധികവും ര�ോഗിയുടെയും കുടുംബത്തി
ന്റെയും വിശപ്പിന്റെ വിലാപത്തിനുമപ്പുറമുള്ളവ
യായിരുന്നു. ഞങ്ങളുടെ സാമ്പത്തിക പരിമിതി
ക്കുള്ളിൽ നിന്നു ക�ൊണ്ട് ഞങ്ങൾ 'ഫുഡ് കിറ്റ് 
പ്രോഗ്രാ'മിനു രൂപം നൽകി.
അഞ്ചു കില�ോഗ്രാം അരി, പഞ്ചസാര, തേയില, 
പലവ്യഞ്ജനങ്ങൾ ഉൾപ്പെടുന്ന 1000 രൂപയുടെ 
ഒരു കിറ്റ് എല്ലാ മാസവും ഇത്തരം വീടുകളിലെ
ത്തിച്ചു പ�ോരുന്നു. അർഹരായ ആവശ്യക്കാർ 

അനവധിയാണെങ്കിലും സാമ്പത്തിക പരിമിതി 
ഞങ്ങൾക്കൊരു പ്രതിസന്ധി തന്നെയാണ്. 
പക്ഷെ ഉറവ വറ്റിയ ആ കണ്ണുകളിലെ ശേഷി
ക്കുന്ന ആർദ്രത ഞങ്ങളെ അസ്വസ്ഥരാക്കുന്നു.
സന്മനസ്സുള്ളവർ ഒരു മാസത്തേക്കോ (1000 
രൂപ) ആറു മാസത്തേക്കോ (6000 രൂപ) ഒരു 
വർഷത്തേക്കോ (12,000 രൂപ) ഫുഡ് കിറ്റ് 

പ്രോഗ്രാമിലേക്കുള്ള തുക 
നൽകി വിശപ്പിന്റെ വി
ലാപത്തിനു സാന്ത്വനമേ
കണമെന്ന് അഭ്യർത്ഥി
ക്കുന്നു. തുക പണമായ�ോ, 
ചെക്കായ�ോ, ഡ്രാഫ്റ്റായ�ോ 
പാലിയം ഇന്ത്യയുടെ പേ
രിലെടുത്ത് ഞങ്ങൾക്ക് 
അയച്ചു തരിക. സംഭാവ
നകൾക്ക് 80ജി പ്രകാരം 
ആദായനികുതിയിൽ 
ഇളവ്.)

സംഭാവനകൾ അയയ്ക്കുമ്പോൾ 'ഫുഡ് കിറ്റ്  പ്രോ
ഗ്രാമിന് ' എന്നു കൂടി രേഖപ്പെടുത്തുക. പണം 
ഓണ്‍ലൈനായി അയയ്ക്കാന്‍ വെബ്സൈറ്റ് സന്ദ
ര്‍ശിക്കുക: https://palliumindia.org/donate
വിലാസം: പാലിയം ഇന്ത്യ ട്രസ്റ്റ്, ഐഷ മെ
മ്മോറിയൽ ഹ�ോസ്പിറ്റൽ ബിൽഡിംഗ്, മണ
ക്കാട് പി.ഒ. തിരുവനന്തപുരം 695 009 
ഫ�ോൺ: 97467 45504. ഇമെയിൽ: info@
palliumindia.org 

ഞാൻ കണ്ട 
പാലിയം ഇന്ത്യ

സന്ദർശനം 

റീത്ത പെസ്സോവ 

പാലിയം ഇന്ത്യയുമായുള്ള ഏതാനും ദിന
ങ്ങളിലെ പരിചയത്തിനു ശേഷം ഞാൻ 

എന്നോട് ച�ോദിച്ച ഒരു ച�ോദ്യമുണ്ട്: 'ഇവിടെ നിന്ന് 
സാന്ത്വന പരിചരണ ല�ോകത്തെക്കുറിച്ച് എത്രമാ
ത്രം ആഴത്തിൽ പഠിക്കാനാകും?' ഞാൻ കരുതുന്ന
തിലും എത്രയ�ോ മടങ്ങാവാം അത് എന്ന് ഇവിടത്തെ 
അനുഭവങ്ങൾ എന്നെ ചിന്തിപ്പിച്ചു തുടങ്ങി എന്നത് 
പറയാതെ പറ്റില്ല.
ഞാൻ പ�ോർച്ചുഗൽ എന്ന വികസിത രാജ്യത്തു 
നിന്നാണ് വരുന്നത്. ഞങ്ങളുടെ നാട് ഇന്ത്യയെ 
അപേക്ഷിച്ച് എല്ലാ രംഗങ്ങളിലും വളരെ മുന്നിലാ
ണെന്ന് കരുതുന്നുണ്ടെങ്കിൽ നിങ്ങൾക്ക് തെറ്റി. 
പാലിയം ഇന്ത്യയാണ് എനിക്ക് ആ തിരിച്ചറിവ് 
പകർന്നുതന്നത്. ആഴ്ചയിൽ 6 ദിവസവും പല പല 
വകുപ്പുകൾ എണ്ണയിട്ട യന്ത്രം പ�ോലെ ഏക�ോപ
നത്തോടെ പ്രവർത്തിക്കുന്നു എന്നതാണ് ഞാൻ 
ഇവിടെ കണ്ട അത്ഭുത കാഴ്ച. അവരിൽ ഡ�ോക്ടർ
മാരുണ്ട്. നഴ്‌സുമാരുണ്ട്. സാമൂഹ്യശാസ്ത്ര വിദഗ്ദ്ധരും 
മന�ോര�ോഗ വിദഗ്ദ്ധരും ഫിസിയ�ോ തെറാപിസ്റ്റു
കളും സന്നദ്ധ സേവകരുമുണ്ട്. നഴ്‌സുമാർ തന്നെ 27 
പേർ. അവരാണ് ടീമിന്റെ നട്ടെല്ല്. ഞങ്ങളുടെ രാജ്യ
ത്തെ ആര�ോഗ്യ സംവിധാനം, നഴ്‌സുമാരുടെ സേവ
നത്തിന്റെ പ്രാധാന്യം ഇനിയും മനസ്സിലാക്കേണ്ടി
യിരിക്കുന്നു.
നാലു തരത്തിലുള്ള പരിചരമാണ് പാലിയം ഇന്ത്യ 
നൽകുന്നത്: കിടത്തിച്ചികിത്സാ വിഭാഗത്തിൽ 
ചികിത്സ തേടുന്നവർ, വന്നു പ�ോകുന്നവർ, ഭവന 
സന്ദർശനം, കൂടാതെ ഫ�ോൺ വഴി സഹായം തേ
ടുന്നവർ.
ഇവിടെ കണ്ട മറ്റൊരു സംവിധാനമാണ് ഹാഫ് വേ 
ഹ�ോം. നട്ടെല്ലിന്റെ പരുക്കോ ര�ോഗബാധയ�ോ മൂലം 
കിടപ്പിലായവരുടെ പുനരധിവാസമാണ് ഇതിൽ ഉദ്ദേ
ശിക്കുന്നത്. ചെറിയ സാമ്പത്തിക ശേഷി നേടാവുന്ന 
ത�ൊഴിലിന് പ്രാപ്തരാക്കി ഇവരെ സ്വന്തം കാലിൽ 
നിൽക്കാൻ സഹായിക്കുന്നു.

പാലിയം ഇന്ത്യയുടെ 
കീഴിൽ 5000ത്തിനടുത്ത് 
ര�ോഗികളുണ്ട് . അതിൽ 
35% പേർ പുനരധിവാസ 
ശ്രേണിയിലുള്ളവരാണ്. 
ഇവരും പരിചരണം വേ
ണ്ടവർ തന്നെ. ബാക്കിയു
ള്ളവരിൽ 60% കാൻസർ 
മൂലവും ബാക്കി 40% മറ്റ് 
പലവിധ ര�ോഗങ്ങൾ 
മൂലവും പരിചരണം തേ
ടുന്നവരാണ്. 18 ഉപകേ
ന്ദ്രങ്ങൾ വഴി പ്രായഭേദ
മന്യേ ഹ�ോംകെയർ ര�ോഗികൾ ഉൾപ്പെടെയുള്ളവർ
ക്ക് പരിചരണം ലഭ്യമാക്കുന്നുണ്ട്.
കിടപ്പു വാർഡിൽ 8 കട്ടിലുകൾ ര�ോഗികൾക്കും കൂ
ട്ടിരിപ്പുകാർക്കുമായി ഉണ്ട്. 2 മുറിയും അടുക്കളയും 
ഹാഫ് വേ പദ്ധതിക്കാർക്കായി മാറ്റിവച്ചിട്ടുണ്ട്. വീൽ
ചെയർ ഓടിക്കാനുള്ള സൗകര്യവും ഇതിലുണ്ട്. തീവ്ര 
ര�ോഗാവസ്ഥയിലുള്ളവർക്കായി 3 മുറികളാണുള്ളത്. 
കുട്ടികളും മുതിർന്നവരും പരിചരണ വലയത്തിൽ 
വരുന്നുണ്ട്. 
ഇവിടെനിന്ന് നേരിട്ടും ഉപകേന്ദ്രങ്ങൾ വഴിയും ര�ോ
ഗികൾക്കും അവരുടെ കുടുംബാഗങ്ങൾക്കും ചികിത്സ 
നൽകുന്ന ഇവർ വിദൂര സ്ഥലങ്ങളിൽവരെ പരി
ചരണം എത്തുന്നു എന്ന് ഉറപ്പാക്കുകകൂടി ചെയ്യുന്നു
ണ്ട്. ഭവന സന്ദർശന സംഘവും ഈ രീതിയിലാണ് 
സേവനം നൽകുന്നത് . 
ഈ പ്രവർത്തനങ്ങളെ വർണ്ണിക്കാൻ വാക്കുകളില്ല 
എന്നതാണ് സത്യം. അത്ര മഹനീയമായ സേവനം.
ഇവിടത്തെ എന്റെ ആദ്യ ദിനം ഇൻപേഷ്യന്റ് യൂ
ണിറ്റിൽ ആയിരുന്നു. എത്ര കുറ്റമറ്റ പ്രവർത്തനം. 
ല�ോകാര�ോഗ്യ സംഘടന അനുശാസിക്കുന്നപ�ോലെ 
ര�ോഗത്തെ തുരത്തൽ മാത്രമല്ല അവരുടെ ശാരീരിക, 
മാനസിക, സാമൂഹിക സുരക്ഷയും ചികിത്സയുടെ ഭാ
ഗംതന്നെ എന്ന് വളരെ വ്യക്തമായി മനസ്സിലാക്കാം. 
നമുക്കറിയാം എല്ലാ നിയമങ്ങളും നടപ്പിൽ വരുത്തുക 

ബുദ്ധിമുട്ടേറിയതാണെന്ന്. പക്ഷെ ഇവിടെ ല�ോകാ
ര�ോഗ്യ സംഘടന പറഞ്ഞ ആ കരുതൽ കാണാൻ 
സാധിക്കുന്നുണ്ട് . ര�ോഗിയുടെ ആവശ്യങ്ങൾ അറി
ഞ്ഞാണ് സംഘാംഗങ്ങൾ പരിചരണം നൽകുന്നത്. 
ഞങ്ങളുടെ ദേശത്തു കാണാത്ത ഒരു പ്രത്യേകതത
ന്നെ ഇത്.
ഞാൻ നേരിൽ കണ്ട ഒരു കാഴ്ച വിശദമാക്കാം. ഭവന 
സന്ദർശനത്തിന്റെ ഭാഗമായി ഒരു വീട്ടിൽ എത്തിയ
പ്പോൾ അരയ്ക്കു താഴെ തളർന്ന് കിടപ്പിലായ ര�ോഗി 
ഡ�ോക്ടറുടെ മുമ്പിൽ കരച്ചിലായി. നടക്കണമെന്ന തീ
വ്രമായ ആഗഹമാണ് കരച്ചിലിനു പിന്നിൽ. ഡ�ോക്ടർ 
ര�ോഗിയുടെ സങ്കടം നിശബ്ദം കേട്ട് ഒരു സാന്ത്വന
മായി ചേർന്നുനിന്നു. സമാധാനത്തിന്റെ, ചേർത്തു നി
റുത്തലിന്റെ ഒരു കുളിർമയാണ് മുറിയിൽ നിറഞ്ഞുനി
ന്നത്, ആ നിമിഷങ്ങളിൽ. ആ ര�ോഗിയുടെ കണ്ണുകൾ 
അത് വിളിച്ചുപറയുംപ�ോലെ അനുഭവപ്പെട്ടു.
കേരളത്തിൽ എന്റെ പ്രധാന പ്രശ്‌നം ഭാഷയായി
രുന്നു. ഒട്ടും വഴങ്ങാത്ത മലയാളം ആദ്യം എനിക്ക് 
മറ്റുള്ളവര�ോട് ഇടപെടുന്നതിന് ബുദ്ധിമുട്ട് ഉളവാക്കി. 
പക്ഷെ അത�ൊരു പുതുവഴി തുറന്ന് തരികയായിരുന്നു. 
സംസാരമില്ലാതെ തന്നെ ര�ോഗിയുടെ വികാര വിചാ
രങ്ങൾ പിടിച്ചെടുത്ത് അവര�ോട് മൂകഭാഷയിൽ സം
വദിക്കാൻ തുടങ്ങി. സ്‌നേഹത്തിന്റെ നിശബ്ദതയും 
കരുതലിന്റെ സ്പർശവും ഒക്കെ ആയിരുന്നു അത്. 
ഇത് ക�ോളജിൽ വച്ച് പഠിച്ചിരുന്നു എങ്കിലും പ്രാ
വർത്തികമായത് ഇവിടെയാണ്. വളരെ ശക്തമായ 
ഒരു ആയുധം തന്നെ ഈ മൂകഭാഷ. മനസ്സിന്റെ അടി
ത്തട്ടിൽനിന്ന് ഉയർന്ന് വരുന്നതല്ലേ ഈ ഭാഷ. നി
ശബ്ദതയുടെ വിവിധ അർത്ഥങ്ങൾ മനസ്സിലാക്കി
ത്തന്ന തീവ്രാനുഭവംതന്നെ ഇത് എന്ന് നിസ്സംശയം 
പറയാം.
പാലിയം ഇന്ത്യയുടെ എല്ലാ വാഹനങ്ങളിലും 
കണ്ട ഒരു വാചകമാണ് 'Care Beyond Cure'. എത്ര 

ശക്തമായ സന്ദേശം! ര�ോഗം മാറ്റുന്നതിലും അവശ്യം 
വേണ്ടത് ര�ോഗീ പരിചരണം തന്നെ. ഡ�ോ. രാജ
ഗ�ോപാൽ തന്റെ പുസ്തകത്തിൽ എഴുതിയ പ�ോലെ, 
'ര�ോഗത്തിന്റെ മൂർദ്ധന്യാവസ്ഥയിൽ ഉള്ളവർക്ക് 
ജീവൻ പിടിച്ച് നിറുത്തുന്ന ഉപകരണങ്ങൾക്കുപരി 
സാന്ത്വന പരിചരണമാണ് കൂടുതല്‍ വേണ്ടത്. 
ശരിയായ മരുന്നെന്ന പ�ോലെ സ്‌നേഹവും സാ
ന്ത്വനവുമാണ് പകരേണ്ടത്. അങ്ങിനെ അവരുടെ 
ചുണ്ടിൽ ചിരി വിടരും. അത�ോട�ൊപ്പം അല്പം ഭക്ഷ
ണവും വെള്ളവുമെല്ലാം അവർ കഴിച്ച് തുടങ്ങി എന്നും 
വരും. കൂട്ടത്തിൽ പറയട്ടെ, ശാന്തമായ ഒരു മരണവും 
അതിലൂടെ കൈവരാം. ഇതെല്ലാം സംഭവിക്കണമെ
ങ്കിൽ ആര�ോഗ്യ സംവിധാനങ്ങൾ സാന്ത്വന പരിച
രണത്തിന്റെ മൂല്യം തിരിച്ചറിയണം.'
ഇന്ത്യയും പ�ോർച്ചുഗലും തമ്മിൽ വ്യത്യാസങ്ങൾ 
നിരവധി. എന്നിരുന്നാലും ചികിത്സാ സംവിധാന
ത്തിന്റെ കാര്യത്തിൽ സാമ്യങ്ങളേറെ. 
പാലിയം ഇന്ത്യ രാജ്യത്തുടനീളം സാന്ത്വന 
പരിചരണ വിദ്യാഭ്യാസം പകർന്ന് നൽകുന്നുണ്ട്. 
പ�ോർച്ചുഗലിലും ജനങ്ങളിലേക്ക് ഈ വിഷയം കൂ
ടുതലായി എത്തിക്കാനുള്ള ശ്രമങ്ങൾ നടക്കുന്നു
ണ്ട്. കൂടാതെ സാന്ത്വന പരിചരണവും അതുപ�ോലെ 
തന്നെ അവസാന നാളുകളിലെ സുഖ മരണ സം
വിധാനവും കൂടുതൽ ഇടങ്ങളിൽ ചർച്ചാ വിഷയ
മാക്കാനും ശ്രമിക്കുന്നുണ്ട്. ഇവിടെ കണ്ട പ്രവർ
ത്തനങ്ങൾ എനിക്ക് ശുഭസൂചനയാണ് തരുന്നത്. 
അവിടേയും എല്ലാം സാധിക്കും. 
ഇവിടത്തെ ഉപ ചികിത്സാകേന്ദ്രങ്ങൾ ഈ രംഗത്ത് 
വലിയ ശക്തി തന്നെ. അതാണ് പാലിയം ഇന്ത്യയെ 
ജനങ്ങളിലേക്ക് കൂടുതൽ അടുപ്പിച്ചത്.
അനുതാപം എന്ന വാക്കാണ് നാം കൂടുതലായി ഈ 
വിഷയത്തോട് ചേർത്ത് നിറുത്തുന്നത്. ഈ തീ
വ്രമായ വികാരമാണ് വേദനയിൽ പുളയുന്ന പലർ



Pq¨ 2023  klbm{X 9

ക്കും പ്രാഥമികമായി വേണ്ടതും. പാലിയം ഇന്ത്യ
യിലെ സന്നദ്ധ പ്രവർത്തകരാണ് ഇതിന്റെ വലിയ 
ഉദാഹരണം. ഏത് പ്രദേശത്തും അവരാണ് മുന്നി
ലായുള്ളത്. അവർ തന്നെയാണ് വഴികാട്ടികളായി 
പരിചരണം വേണ്ടവരുടെ അടുത്തേക്ക് സംഘത്തെ 
നയിക്കുന്നത്. 
ഡ�ോ. ദീപക് ഈ സന്നദ്ധ പ്രവർത്തക സംഘത്തെ 
നിർവചിച്ചത് വളരെ ശ്രദ്ധേയമായി ത�ോന്നി. 'എല്ലാ
വർക്കും നല്ലത് ചെയ്യാൻ ആഗ്രഹം കാണും, എന്നാൽ 
അവരിൽ നിന്ന് ശരിയായവരെ കണ്ടെത്തുക. ചിലർ 
അവർക്ക് വേണ്ടി മാത്രം ചെയ്യും, അവരെ നാം 
സ്വാർത്ഥരെന്നു പറയും. കുടുംബത്തിനുവേണ്ടി ചെ
യ്യുന്നവർ ഉത്തരവാദിത്വ ബ�ോധമുള്ളവർ. എന്നാൽ 
സമൂഹത്തിന് വേണ്ടി സമർപ്പിച്ചവരാണ് യഥാർത്ഥ 
പ�ോരാളി.''
സാന്ത്വന പരിചാരകരുടെ പ്രാധാന്യത്തെക്കുറിച്ച് 
ഇവിടുത്തെ പ്രവർത്തനങ്ങൾ കൂടുതൽ പ്രതീക്ഷ പക
രുന്നു. ഞങ്ങളുടെ നാട്ടിലും ഈ രീതി കൂടുതലായി 
വരണം. എന്റെ നാടായ പ�ോർച്ചുഗലിൽ പലപ്പോഴും 
ആശുപത്രികളുടെ അകത്തളങ്ങളിലെ ഒറ്റപ്പെട്ട മര
ണങ്ങളെ കുറിച്ചു പറഞ്ഞപ്പോൾ ഇവിടത്തെ സന്നദ്ധ 
സേവകർ സങ്കടപ്പെടുകയായിരുന്നു. എല്ലായിടത്തും 
ഒരേപ�ോലെ ആവണമെന്നില്ല, എങ്കിലും എത്ര ഏകാ
ന്തതയാവും ഓര�ോ വ്യക്തിയും മരണസമയത്ത് അനു
ഭവിക്കുക.
പാലിയം ഇന്ത്യയിൽ കണ്ടതും 'Walk with the Weary' 
യിൽ വായിച്ചതും പാലിയേറ്റീവ് കെയർ ആർക്കൊ
ക്കെയാണ് ആവശ്യം എന്നതിനെക്കുറിച്ചു ചിന്തി
ക്കാൻ എന്നെ പ്രേരിപ്പിച്ചു. ആഗ�ോളതലത്തിലുള്ള 
നിർവചനങ്ങളിൽ ഒതുങ്ങി നിൽക്കാതെയാണ് 
തുടക്കം മുതൽ തന്നെ താനും തന്റെ ടീമും പ്രവർത്തി
ച്ചിരുന്നതെന്നു ഡ�ോ. രാജഗ�ോപാൽ പറയുന്നു. എങ്ങ
നെയാണ് പാലിയേറ്റീവ് കെയർ എന്ന ഒരു വൈ
ദ്യശാസ്ത്ര ശാഖ ഉണ്ടായതെന്നും കൂടാതെ ഡെയ്ം 
സിസിലി സ�ോൺഡെർസ് എന്ന പ്രതിഭ കാൻസർ 
വന്നു മരിക്കുന്ന ര�ോഗികളുടെ ശുശ്രൂഷയിൽ തുടങ്ങി 
പിന്നീട് ദീർഘകാലം നീണ്ടു നിൽക്കുന്ന, മരണ
കാരണമാകുന്ന അസുഖങ്ങളിലേക്കും കൂടെ ഇത് 
എങ്ങിനെ വ്യാപിപ്പിച്ചെന്നും പറയുന്നുണ്ട്. 2017ലെ 
ലാൻസെറ്റ് കമ്മീഷൻ പറഞ്ഞപ�ോലെ, പാലിയേ
റ്റിവ് കെയർ ''ആര�ോഗ്യപരമായി ഗുരുതരമായ പ്ര
ശ്‌നങ്ങൾ അനുഭവിക്കുന്ന ആർക്കും, ഭൂകമ്പം പ�ോ
ലെയുള്ള പാരിസ്ഥിതിക ദുരന്തങ്ങളിൽപെട്ട് ബുദ്ധി
മുട്ടുന്നവർക്ക് ഉൾപ്പെടെ, ക�ൊടുക്കേണ്ടതാണെന്ന 
അഭിപ്രായം ഇന്ന് നിലവിലുണ്ട്. പ്രായമ�ോ ലിംഗമ�ോ 
മതമ�ോ ന�ോക്കി പാലിയേറ്റിവ് കെയർ ക�ൊടുക്കാൻ 
ആരും ചിന്തിക്കുക പ�ോലും ഇല്ല എന്നത് വാസ്തവ
മാണ്. പക്ഷേ, ഒരു വ്യക്തിയുടെ അസുഖം ഏതാണ് 
എന്നതിനെ അനുസരിച്ചു ചിലർ മാറ്റി നിർത്തപ്പെടു

ന്നു എന്നത് കൗതുകകരമാണ്.''
ഇവിടെ എത്തുന്നതുവരെ വീഴ്ചകളിലൂടെ കിടപ്പ് 
ര�ോഗികൾ ആയവർക്ക് സാന്ത്വന ചികിത്സയുടെ 
ആവശ്യം ഉണ്ടെന്ന് എനിക്ക് ബ�ോദ്ധ്യമില്ലായിരുന്നു. 
കൂടാതെ ഭാവിയിലും ചികിത്സകരുടെ പിന്തുണ വേ
ണ്ടതുതന്നെ ഇവർക്ക്. അതുക�ൊണ്ടാണ് പാലിയം 
ഇന്ത്യ, തിരുവനന്തപുരം മെഡിക്കൽ ക�ോളേജിലെ 
നാഡീ ചികിത്സാ വകുപ്പുമായി ഏക�ോപിപ്പിച്ച് പ്ര
വർത്തനം നടത്തുന്നത്. 
പാലിയം ഇന്ത്യ എല്ലാം തികഞ്ഞതാണെന്നു ഞാൻ 
അവകാശപ്പെടുന്നില്ല. ആര�ോഗ്യ രംഗവുമായി ബന്ധ
പ്പെട്ട് ഒന്നും പൂർണ്ണമല്ല. നമുക്ക് അക്ഷീണം പരിശ്ര
മിക്കാം കുറവുകളെ എല്ലാം മറന്നുതന്നെ. ഇവിടെ 
എത്തി ഈ പ്രവർത്തനങ്ങൾ നേരിട്ടുകണ്ട ഞാൻ ഭാ
ഗ്യവതിയാണ്. ഇവർ അശരണരായ ര�ോഗികള�ോട് 
കാണിക്കുന്ന അനുതാപം, അത് എത്ര വലുതാണ്. 
ര�ോഗികളും അവരുടെ കുടുംബവും പാലിയം ഇന്ത്യ
യ�ോട് ഈ താങ്ങിനും കരുതലിനും എത്രമാത്രം 
കടപ്പെട്ടവരായിരിക്കും. ശരിയായ രീതിയിൽ മറ്റു
ള്ളവരെ മനസ്സിലാക്കിയാൽ മാത്രമേ ഈ രീതിയിൽ 
നീങ്ങാൻ സാധിക്കൂ എന്ന് അടിവരയിട്ട് പറയാം. 
വലിപ്പച്ചെറുപ്പം ന�ോക്കാതെ കാരുണ്യപൂർവ്വം പെരു
മാറുക എന്നത് വലിയ കാര്യംതന്നെ.
ഒരുപാട് പറയാനുണ്ട്, പറഞ്ഞാൽ തീരില്ല എന്ന
താണ് സത്യം. കൂടുതൽ പേരിലേക്ക് സാന്ത്വന
ചികിത്സ എന്ന വാക്കും പ്രവൃത്തിയും കടന്നുചെല്ല
ട്ടെ. ഒപ്പം, കൂടുതൽ ആര�ോഗ്യ പ്രവർത്തകർ ഈ 
രംഗത്ത് എത്തിപ്പെടട്ടെ എന്നു നമുക്കേവർക്കും പ്ര
തീക്ഷിക്കാം. 
'ര�ോഗ വിമുക്തിയിൽ പൂർണ്ണത ലഭിച്ചില്ല എങ്കിലും 
ഒരുവിധം ആശ്വാസമായി മനസൗഖ്യം എല്ലാ
യ്‌പ്പോഴും തുണയാകട്ടെ.' ഈ സന്ദേശം പ്രാവർത്തി
കമാക്കാനായി എല്ലാ തുറകളിലുള്ള ആര�ോഗ്യപ്ര
വർത്തകരും എല്ലാവിധ അടിസ്ഥാന സൗകര്യങ്ങളു
മായി ഒരുമിക്കട്ടെ, പ്രവർത്തനസജ്ജരാകട്ടെ. 
സാന്ത്വന ചികിത്സാ മേഖലയിലുള്ളവർ മാത്രമല്ല ജീ
വിതത്തിന്റെ സമസ്ത മേഖലയിലുള്ളവർക്കും ഒരു മാ
തൃകയാണ് ഇവിടം.
ഒരു നഴ്‌സ് എന്നതിലുപരി ഒരു വ്യക്തി എന്ന 
നിലയിൽ എന്റെ നന്ദി അകൈതവമാണ്. അത്ര വി
ശാലമായ കനിവിന്റെ ല�ോകമാണ് ഞാൻ ഇവിടെ 
കണ്ടത്.
(പ�ോർച്ചുഗലിലെ ഒരാശുപത്രിയിൽ പാലിയേറ്റീവ് 
കെയർ സപ്പോർട്ട് ടീമിലെ നഴ്‌സായ റീത്ത, ഫെബ്രു
വരിയിൽ രണ്ടാഴ്ച പാലിയം ഇന്ത്യയിൽ ചെലവഴിച്ചു. 
പാലിയം ഇന്ത്യയുടെ വെബ്‌സൈറ്റിൽ പ്രസിദ്ധീക
രിച്ച ലേഖനത്തിന്റെ പരിഭാഷ: ബി. ഗംഗാദേവി).

സാമൂഹിക പ്രതിബദ്ധതയും യുവജനങ്ങളും 

വിദ്യ പി.എം. 

മനസ്സ് നന്നാവട്ടെ, മനസ്സുകള�ൊന്നാവട്ടെ.
ഹയർസെക്കൻഡറി തലത്തിൽ ഒരു എൻ.എസ്.

എസ്  വ�ോളന്റിയറായി  പ്രവർത്തിക്കാനുള്ള 
അവസരം എനിക്ക് ലഭിച്ചിരുന്നു. പാലിയേറ്റീവ് 
കെയറിന്റെ ഭാഗമായും അന്നു പ്രവർത്തിച്ചിട്ടുണ്ട്. 
എന്നിരുന്നാലും അതിനെക്കുറിച്ച് കൂടുതൽ അറിവ് 
ഉണ്ടായിരുന്നില്ല. ക�ോളേജിൽ ചേർന്ന ശേഷം 
പാലിയം ഇന്ത്യയുടെ ഒരു ക്ലാസ്സിൽ പങ്കെടുത്ത
തിലൂടെ എന്താണ് പാലിയേറ്റീവ് കെയർ എന്നും, 
അതിന്റെ ലക്ഷ്യങ്ങൾ എന്താണെന്നും മനസ്സിലാ
ക്കാൻ സാധിച്ചു. ഞാൻ നേടിയ ഈ അറിവുകൾ 
മറ്റൊരാളുടെ ജീവിതത്തിൽ പ്രകാശം പരത്തുകയാ
ണെങ്കിൽ അത് യഥാർത്ഥത്തിൽ എന്നെ ഒരു വ�ോ
ളന്റിയറാക്കും.
2017-2018 കാലഘട്ടത്തിൽ ഗവ. ഗേൾസ് ഹയർസെ
ക്കൻഡറി സ്‌കൂളിലെ എൻ.എസ്.എസ് വ�ോളന്റി
യർമാരായ ഞങ്ങൾ തിരുവനന്തപുരം അമ്പലത്തറ
യ്ക്കടുത്തുള്ള ഒരു വൃദ്ധസദനം സന്ദർശിക്കുകയുണ്ടായി.
കിടപ്പ് ര�ോഗികളായവരും മാനസികമായി തളർന്ന
വരുമായ ഒത്തിരി അമ്മാമ്മമാരും അപ്പാപ്പന്മാരും 
അവിടെയുണ്ടായിരുന്നു. അവിടേക്ക് ആദ്യമായി കട
ന്നുചെന്ന ഞങ്ങളെ അവർ സ്വന്തം മക്കളെപ്പോലെ 
വരവേറ്റു. അവരുടെ മുഖത്തു നിറഞ്ഞ പുഞ്ചിരി ഞങ്ങ
ളുടെ വിജയമായിരുന്നു. അവർക്കായി കുറച്ച് ഭക്ഷ
ണവും സമ്മാനങ്ങളുമായാണ് ഞങ്ങൾ പ�ോയി
രുന്നത്. ഒരുപക്ഷെ മറ്റൊരു പ്രവൃത്തിയിലും ലഭി
ക്കാത്ത ഒരു ആത്മസംതൃപ്തിയായിരുന്നു അന്ന്. മു
ടങ്ങാതെ രണ്ടു വർഷവും ഞങ്ങൾ അവരെ പ�ോയി
ക്കണ്ടു. അവര�ോട�ൊപ്പം സമയം ചെലവഴിച്ചു. വിശേ
ഷങ്ങൾ പങ്കുവെച്ചു. ഒത്തിരുന്ന് ഭക്ഷണം കഴിച്ചു. പു
ഞ്ചിരിച്ചുക�ൊണ്ട് ഞങ്ങള�ോട് വിശേഷങ്ങൾ പറയു
മ്പോഴും സ്വന്തം ക�ൊച്ചുമക്കളുടെയും മക്കളുടെയും 
കാര്യം പറഞ്ഞ് അവരുടെ കണ്ണുകൾ നനയുന്നു
ണ്ടായിരുന്നു. ഞങ്ങളും അമ്മമാരുടെ ക�ൊച്ചുമക്ക

ളാണെന്ന് കരുതിയാൽ 
മതി എന്ന ഞങ്ങളുടെ 
വാക്കിൽ അവർക്ക് ഉറച്ച 
വിശ്വാസമുണ്ടായിരുന്നു.
ഒരു അമ്മാമ്മ വീൽചെയ
റിലായിരുന്നു. നടക്കാൻ 
കഴിയില്ല. കുറേനേരം 
ഞാൻ ആ അമ്മാമ്മ
യ�ോട് സംസാരിച്ചിരു
ന്നു. ക�ൊച്ചുമക്കളുണ്ടായി
ട്ടും കാണാനാവാത്ത വി
ഷമമായിരുന്നു ആ അമ്മ
യ്ക്ക്. ഇങ്ങനെ അവിടെയുള്ള ഓര�ോരുത്തർക്കും ഓര�ോ 
വിഷമങ്ങളുണ്ടായിരുന്നു.
ഒരു എൻ.എസ്.എസ് വ�ോളന്റിയർ ആയതിനാ
ലാണ് എനിക്ക് അവരെ കാണുവാനും അവരുമായി 
കുറച്ച് സമയം പങ്കുവെയ്ക്കാനും സാധിച്ചത്. ഒരു 
എൻ.എസ്.എസ് വ�ോളന്റിയർ ആയതിൽ ഞാൻ 
അഭിമാനിക്കുന്നു. കൂടാതെ പാലിയം ഇന്ത്യയുടെ നേ
തൃത്വത്തിൽ സംഘടിപ്പിച്ചിരുന്ന ആറു ദിവസ ക്യാ
മ്പിൽ പങ്കെടുക്കാൻ കഴിഞ്ഞതിലും വളരെയേറെ 
സന്തോഷമുണ്ട്. മനുഷ്യരെന്നും സ്വാർത്ഥ മ�ോഹിക
ളാണ്. എന്നെ അതിൽനിന്നും മാറ്റി ചിന്തിപ്പിച്ചത് 
എൻ.എസ്.എസ്സും പാലിയേറ്റീവ് കെയറിന്റെ ഈ 
ക്ലാസുമാണ്.
മറ്റുള്ളവരുടെ വേദനകൾ ച�ോദിച്ചറിഞ്ഞ് അവ 
എന്റെ സ്വന്തം വേദനയായി കണ്ട് പ്രവർത്തിക്കു
മെന്ന് ഞാൻ ഉറപ്പു നൽകുന്നു. എത്ര നാൾ ജീവിക്കു
ന്നു എന്നതിലല്ല, മറിച്ച് അത്രനാൾ നാം എന്തുചെ
യ്തു എന്നതിലാണ് നമ്മുടെ അസ്തിത്വം എന്ന് ഞാൻ 
വിശ്വസിക്കുന്നു.
പാലിയേറ്റീവ് കെയറിന്റെ ഈ ക്യാമ്പിൽ പങ്കെടു
ക്കാൻ കഴിഞ്ഞതിൽ ഞാൻ അഭിമാനം ക�ൊള്ളുന്നു.
(തിരുവനന്തപുരം ഗവ. വനിതാ ക�ോളേജിലെ വി
ദ്യാർത്ഥിയും എൻ.എസ്.എസ് വ�ോളന്റിയറുമാണ് 
ലേഖിക).

ഞങ്ങളും നിങ്ങളുടെ 
ക�ൊച്ചുമക്കളാണ്



Pq¨ 2023  klbm{X 11

Tel: 0484 - 2576277 & 6504502

കാൻസർ നിയന്ത്രണവുമായി ബന്ധപ്പെട്ട വിവിധ വിഷയങ്ങൾ ചർച്ച ചെയ്യുന്നതിനും രാജ്യത്ത് കാൻസർ 
പരിചരണം മെച്ചപ്പെടുത്തുന്നതിനുമായി 2023 ഏപ്രിൽ 5ന് എക്കോ ഇന്ത്യ സംഘടിപ്പിച്ച ദേശീയ വട്ടമേശ 
സമ്മേളനം ന്യൂഡൽഹിയിൽ നടന്നു. പാലിയം ഇന്ത്യയെ പ്രതിനിധീകരിച്ച് ഡ�ോ. ശ്രീദേവി വാര്യർ, ഡ�ോ. 
പ്രീതി ച�ൌഹാൻ, ഡ�ോ. ദീപക് സുധാകരൻ എന്നിവർ പങ്കെടുത്തു. ചിത്രത്തിൽ ഡ�ോ. ശ്രീദേവി പാനൽ 
ചർച്ചയിൽ സംസാരിക്കുന്നു. 

2023 ഏപ്രിലിൽ ന്യൂഡൽഹിയിൽ നടന്ന G20-ന്റെ 
C20 (സിവിൽ സ�ൊസൈറ്റി 20) എൻഗേജ്മെന്റ് ഗ്രൂ
പ്പിലേക്ക് പാലിയം ഇന്ത്യ ക്ഷണിക്കപ്പെട്ടു. രാജ്യ
ത്തെ സിവിൽ സ�ൊസൈറ്റി സംഘടനകളുടെ 20 
'മികച്ച ഉദാഹരണങ്ങ'ളുടെ ഭാഗമായി ഞങ്ങളുടെ 
പ്രവർത്തനങ്ങളുടെ വിവരണം അവതരിപ്പിക്കാൻ 
അവസരം ലഭിച്ചു. പാലിയം ഇന്ത്യയെ പ്രതിനിധീ
കരിച്ച് സ്മൃതി റാണ സംസാരിച്ചു.

ഉയർത്തെണീക്കാം 
ഉണർവിന�ൊപ്പം

ഏഞ്ചൽ അഗസ്റ്റിൻ

അന്ന് ജ�ോസഫ് മുണ്ടശ്ശേരി ഹാൾ നിശബ്ദമാ
യിരുന്നു; എങ്ങും അലയടിച്ചത് ഒരേ ഒരു 

ശബ്ദം- ശ്രീമതി ശാലിൻ. 
ഒരുപാട് ആളുകളുടെ മനസും വയറും നിറയ്ക്കുന്ന ''എന്റെ 
ച�ോറ്റുപാത്രം'' എന്ന സംരംഭത്തിന്റെ ഉടമ. ഉണർവി
ന്റെ വേദിയെ ധന്യമാക്കിയത് ആ വ്യക്തിത്വമായിരു
ന്നു. കാൻസർ വന്നതുക�ൊണ്ട് ജീവിതത്തിൽ ഒറ്റപ്പെ
ടേണ്ടി വന്നവൾ. ഒറ്റനിമിഷം ക�ൊണ്ട് എല്ലാം നഷ്ട
പ്പെട്ടപ്പോഴും ശരീരം ര�ോഗത്തിന് അടിപ്പെട്ടപ്പോഴും 
അത�ൊന്നും പരിഗണിക്കാതെ ജീവിതത്തോടു പടപ�ൊ
രുതി ജയിച്ച പ�ോരാളി. അത�ോട�ൊപ്പം, തന്നെപ്പോലെ 
തന്റേതല്ലാത്ത കാരണത്താൽ ഒറ്റപ്പെട്ടുപ�ോയവർക്ക് 
കൈത്താങ്ങായവൾ... 
അങ്ങന�ൊരുപാട് വിശേഷണങ്ങൾ ക�ൊടുത്താലും 
അതില�ൊന്നും ഈ വ്യക്തിത്വത്തെ ഒതുക്കാൻ കഴിയില്ല 
എന്നതാണ് പരമാർത്ഥം. ഉണർവിന്റെ വേദിയിലെത്തി

യപ്പോൾ ആദ്യ കാഴ്ചയിൽ 
ആ മുഖത്തു കണ്ട ആത്മ
വിശ്വാസം ജീവിതം തന്ന 
മുതൽക്കൂട്ടാണെന്ന് പിന്നീ
ടങ്ങോട്ട് കാണിച്ചു തരിക
യായിരുന്നു.
പ്രി യ പ്പെട്ട   വ രു ട െ  വ ി 
യ�ോഗം ഒരു തീരാന�ോ
വായി നിൽക്കുമ്പോഴും 
തന്നെപ്പോലെ ഉറ്റവരുടെ 
വിയ�ോഗത്തിൽ വേദനി
ക്കുന്നവരെ ചേർത്തുപിടി
ക്കാൻ ഒരു കൂട്ടായ്മ, 'ഉണർവ് ', പാലിയം ഇന്ത്യയിൽ 
വന്ന ശേഷം ലഭിച്ച വേറിട്ട ഒരു അനുഭവം തന്നെയാ
യിരുന്നു.
പ്രായം വെറുമ�ൊരു സംഖ്യ മാത്രമാണെന്ന് തെളിയിച്ചു
ക�ൊണ്ട് എല്ലാറ്റിനും ഊർജ്ജവും മാർഗ്ഗനിർദ്ദേശങ്ങളും 
നൽകി ഉണർവ്വെന്ന കുടുംബത്തെ മുന്നോട്ട് നയിക്കു

ഉണര്‍‌വ്വ്

ന്നതിൽ വ�ോളണ്ടിയർമാരായ ഇന്ദിര, രമ എന്നിവരും 
ഒട്ടും പിന്നിലായിരുന്നില്ല.
കൂടെയുണ്ടായിരുന്നവരെ സ്വന്തം എന്നോണം ക�ൊണ്ടു 
നടക്കുന്നതിന�ോട�ൊപ്പം പുതുതായി വന്ന മാജിത, 
ജയന്തി എന്നിവരെ ചേർത്തു പിടിക്കാനും ഏവരും 
ഉത്സുകരായിരുന്നു. പകുതിയിലേറെ സമയത്തോളം 
ഒപ്പം ഉണ്ടായിരുന്ന രാജഗ�ോപാൽ സാറിന്റെ സാ
ന്നിധ്യം വേദിയെ ധന്യമാക്കി. എല്ലാറ്റിനും അപ്പുറം 
സ്‌നേഹം ചാലിച്ചുണ്ടാക്കിയ ഇന്ദിരാമ്മയുടെ പായസം 
കൂടിയായപ്പോൾ ഉണർവിന് കൈവന്ന ഉന്മേഷം തെ
ല്ലൊന്നു കൂടി എന്നുപറയാം.
പരിചയപ്പെടുത്താനും പരിചയം പുതുക്കാനും ഉള്ള 
ഓര�ോരുത്തരുടെയും ഊഴം വന്നപ്പോഴും തന്റെ കാര്യ
ങ്ങൾ മാറ്റിവെച്ച് ശാലിനെ പ്രശംസിക്കാനായിരുന്നു 
പലരും സമയം കണ്ടെത്തിയത്. മാതൃദിനത്തോടനുബ

ന്ധിച്ച് കൂട്ടായ്മയിലെത്തിയ അമ്മമാരില�ൊരാളെ തെര
ഞ്ഞെടുത്ത് സമ്മാനം ക�ൊടുത്തുക�ൊണ്ട് ഏറെ വ്യത്യ
സ്തത പുലർത്താൻ ഈ ഉണർവിന് കഴിഞ്ഞു. മാജിത 
ആയിരുന്നു വിജയി.
സാറാ ആന്റിയുടെയും ബേബിച്ചേട്ടന്റെയും നേതൃത്വ
ത്തിൽ ആലപിച്ച സംഗീതം ഉണർവിന്റെ വേദിയെ 
വീണ്ടും ആവേശഭരിതമാക്കി. വിശേഷങ്ങൾ പങ്കുവെ
ച്ചും പരിചയങ്ങൾ പുതുക്കിയും രണ്ടു മണിക്കൂർ സമയം 
വിരസത തെല്ലുമില്ലാതെ കടന്നുപ�ോയി. നാലുമണിക്ക് 
ശേഷം ഉണർവ്വ് അവസാനിക്കുകയല്ല, അടുത്ത ഉണർ
വിന്റെ കൂട്ടായ്മയ്ക്കുള്ള കാത്തിരിപ്പ് ആരംഭിക്കുകയായി
രുന്നു.
(കണ്ണൂർ പിലാത്തറ സെന്റ് ജ�ോസഫ്‌സ് ക�ോളേജിലെ 
മെഡിക്കൽ സ�ോഷ്യൽ വർക്ക് ഇൻറ്റേൺ ആണ് 
ലേഖിക).

പാലിയേറ്റീവ് കെയർ ഫൗണ്ടേഷൻ 
ക�ോഴ്‌സുകൾ (ഓൺലൈൻ)

ഡ�ോക്ടർമാർക്കും നഴ്‌സുമാർക്കും ആര�ോ
ഗ്യരംഗത്തു പ്രവർത്തിക്കുന്ന മറ്റുള്ളവർക്കും 
വേണ്ടി പാലിയം ഇന്ത്യ പാലിയേറ്റീവ് 
കെയറിൽ ഫൗണ്ടേഷൻ ക�ോഴ്‌സുകൾ സം
ഘടിപ്പിക്കുന്നു. പ്രൊജക്റ്റ് എക്കോയുടെ സഹാ
യത്തോടെ ഓൺലൈനായാണ് ഈ പരി
ശീലന പരിപാടികൾ നടത്തുന്നത്. കേര
ളത്തിനകത്തും പുറത്തും നിന്നായി ഓര�ോ 
ക�ോഴ്‌സിലും  നൂറ�ോളം പേർ പങ്കെടുക്കുന്നു.
പാലിയേറ്റീവ് കെയറിന്റെ അടിസ്ഥാന തത്വ
ങ്ങൾ മനസ്സിലാക്കാൻ താത്പര്യമുള്ള ഡ�ോക്ടർ
മാർക്കു വേണ്ടിയാണ് ഫൗണ്ടേഷൻ ക�ോഴ്‌സ് 
ഇൻ പാലിയേറ്റീവ് മെഡിസിൻ (FCPM). 
യ�ോഗ്യത: എം.ബി.ബി.എസ് / ബി.ഡി.എസ്; 
മെഡിക്കൽ/ ഡെന്റല്‍ കൗൺസിൽ റെജി
സ്‌ട്രേഷൻ. 
പാലിയേറ്റീവ് കെയറിൽ നഴ്‌സിംഗ് എന്ന 
വിഷയത്തെ ആസ്പദമാക്കി തയ്യാറാക്കിയ 
പരിശീലന പരിപാടിയാണ് ഫൗണ്ടേഷൻ 
ക�ോഴ്‌സ് ഇൻ പാലിയേറ്റീവ് നഴ്‌സിംഗ് 
(FCPN). യ�ോഗ്യത: ബി.എസ്.സി നഴ്‌സിംഗ് 
/ ജി.എൻ.എം; നഴ്‌സിംഗ് കൗൺസിൽ റെജി
സ്‌ട്രേഷൻ. അവസാന വർഷ നഴ്സിങ് വിദ്യാർ
ത്ഥികൾക്കും പങ്കെടുക്കാം.

ആര�ോഗ്യ രംഗത്തു പ്രവർത്തിക്കുന്ന അഥവാ 
പ്രവർത്തിക്കുവാൻ താത്പര്യമുള്ളവർക്കു 
വേണ്ടി (ഉദാഹരണം: സ�ോഷ്യൽ വർക്കർ, ഫി
സിയ�ോതെറാപ്പിസ്റ്റ്, സൈക്കോളജിസ്റ്റ്, ഫാർ
മസിസ്റ്റ്, വ�ോളന്റിയർ) പാലിയം ഇന്ത്യ നട
ത്തുന്ന ക�ോഴ്‌സാണ് ഫൗണ്ടേഷൻ ക�ോഴ്‌സ് 
ഇൻ പാലിയേറ്റീവ് കെയർ (FCPC). 
യ�ോഗ്യത: ബിരുദം. 
ഓര�ോ ആഴ്ചയും ഒന്നര മണിക്കൂർ വീതമുള്ള 
ഒന്നോ രണ്ടോ സെഷനുകൾ എന്ന രീതിയി
ലാണ് ക്ലാസുകൾ ക്രമീകരിച്ചിരിക്കുന്നത്. 
കൂടാതെ പാലിയേറ്റീവ് കെയറിൽ മുൻപ് പരി
ശീലനം ലഭിച്ചവർക്കായി റിഫ്രഷർ ക�ോഴ്‌സും 
ഓങ്കോളജിസ്റ്റുകൾക്കായി പെയിൻ മാനേജ്മെ
ന്റ് ക�ോഴ്‌സും നടത്തുന്നുണ്ട്. 
ഈ ക�ോഴ്‌സുകളെക്കുറിച്ച് കൂടുതലറിയാ
നായി പാലിയം ഇന്ത്യയുടെ വെബ്‌സൈറ്റ്  
(https://palliumindia.org/events), ഫേ
സ്ബുക്ക് (https://www.facebook.com/
palliumindia) എന്നിവ കാണുക. വിവരങ്ങൾ 
ഈമെയിലിൽ ലഭിക്കാനായി പാലിയം ഇന്ത്യ
യുടെ ന്യൂസ് ലെറ്ററിനായി സബ്‌സ്‌ക്രൈബ് 
ചെയ്യുക (https://palliumindia.org/). അല്ലെ
ങ്കിൽ ഞങ്ങൾക്ക് എഴുതുക: t ipsecho@
palliumindia.org, ഫ�ോൺ: 90721 01146

വേദന 

അഖിലാണ്ഡമണ്ഡലം 
അണിയിച്ചൊരുക്കി...

സലീന ബീവി 

നമസ്‌തേ, ടീച്ചർ!
ദാ, ജൂണെത്തിത്തുടങ്ങിയാൽ വല്ലാത്തൊരു 

ആകാംക്ഷയാ, നഴ്‌സറി ക്ലാസ്സിന് വാട്ടർ ബ�ോട്ടി
ലിനുള്ളിലെ പാലിന്റെ മണവും, മരക്കുതിരയുടെ ചാ
ഞ്ചാട്ടവുമാണ്. പിന്നെപ്പിന്നെ അവിടുന്നങ്ങോട്ട് വള
രുകയായി.
ഏപ്രിൽ മാസത്തിന്റെ അവസാനത്തിന് റിസൽട്ട് 
അറിഞ്ഞ സന്തോഷവും മേയ് അവസാനങ്ങൾക്ക് 
പുസ്തകത്തിന്റെ മണവും, ബാഗിന്റെയും സ്കൂൾ സാമ
ഗ്രികളുടെയും പുത്തനുടുപ്പിന്റെയും കൺതിളക്കവുമാ
യിരുന്നു.
മഴ പെയ്തില്ലേലും സ്കൂള്‍ തുറന്നാൽ പുത്തൻ കുട 
കൈയിൽ വേണം.
അന്ന്, പ്ലാസ്റ്റിക്ക് വയർ ക�ൊണ്ട് വരിഞ്ഞെടുക്കുന്ന, 
പിടികളുള്ള സഞ്ചികൾ, ചിലരുടെ കൈയിൽ പെട്ടി
കളുണ്ട്, ബ്രീഫ് കേസ് മാതിരിയുള്ളത്. പ്ലാസ്റ്റിക്ക്, 
അലുമിനിയം, സ്റ്റീൽ എന്നീ തരത്തില�ൊക്കെയുള്ള 
സ്‌ക്കൂൾ പെട്ടികൾ.
ക�ൊളുത്ത് പ�ൊട്ടിയാ പിന്നെ അതിലിടാൻ വലിയ 
റബ്ബർ ബാൻഡുണ്ട് (കറുപ്പ് നിറം). സ്ലേറ്റ് കിട്ടിക്ക
ഴിഞ്ഞാൽ നീര് നിറഞ്ഞ മഷിത്തണ്ടുകൾ ന�ോക്കി 
വെയ്ക്കും. ആരെങ്കിലും പറിച്ചാല�ോന്ന് കരുതി പറഞ്ഞ് 
ക�ൊടുക്കില്ല. ആറ്റിന്റെ അരികത്ത് മഷിത്തണ്ടിന് മാ
ത്രമല്ല തുമ്പയ്ക്കും ത�ൊട്ടാവാടിക്കും കാട്ട് മുന്തിരിക്കും 
പച്ചപ്പിനും ഒട്ടും കുറവില്ല.
ഹ�ോ, എന്തൊരു ഗമയാണ്... സ്ലേറ്റ് മാറി ന�ോട്ട്ബു
ക്കാവുന്നതും ബ�ോംബേ പെൻസിലും, കുച്ചിയും, മഷി
ത്തണ്ടും പെൻസിലിനും മണമുള്ള മാച്ച് റബ്ബറിനും 
വഴിമാറുന്നത് ക്ലാസ്സ് കയറ്റങ്ങളുടെ ഗമയ്ക്ക് ആക്കം 
കൂടും.
മഴ കൂടുമ്പോ സ്‌ക്കൂൾ അവധി വരും. അത് ആറ്റിൽ 
വെള്ളം നിറയുന്നതിന് അനുസരിച്ചാണ്. വീടിന്റെ മു
റ്റത്ത് ചായ നിറത്തിൽ ആറെത്തിക്കഴിഞ്ഞാൽ ഉടു
പ്പുകൾക്കൊപ്പം സ്കൂളിലേക്കുള്ളതെല്ലാം ഒതുക്കിവെ
യ്ക്കും. പ�ോകേണ്ടിവന്നാൽ എടുക്കാൻ പാകത്തിന്.

രണ്ടാം ക്ലാസ്സ് വരെ കു
ഞ്ഞു മ്മ  ക�ൊ   ണ് ടാ ക് കി
ത്തരുമായിരുന്നു. ഒരു 
ദ ി വ സ ം  സ് ‌കൂ ള ി ൽ 
ആഹാരം ക�ൊണ്ടുപ�ോയ 
ച�ോറ്റുപാത്രം കളഞ്ഞ
പ്പോ വീട്ടീന്ന്  പിറ്റേ
ന്ന് ചെറിയ തൂക്കുപാത്ര
ത്തിൽ ആഹാരം ക�ൊണ്ടു
പ�ോയി. അതും കളഞ്ഞു. 
പാത്രം തിരക്കി ഉമ്മുമ്മ 
ക്ലാസ്സിൽ വന്നു. ടീച്ചർ 
പലയിടത്തും തിരക്കിയെങ്കിലും പാത്രം കിട്ടിയില്ല.
സ്ഥിരം പാത്രം കളയലാണ് പണീന്ന് പറഞ്ഞ് 
ഉമ്മുമ്മ ടീച്ചറിന്റെയും കുട്ടികളുടെയും മുന്നിൽവെച്ച് 
എന്റെ കൈയ്യിൽ നുള്ളി കിഴുക്കിയെടുത്തു. എനിക്ക് 
വേദനിച്ചതിനെക്കാളും റഫീഖും ശാന്തിയും ചിരിച്ച
തിലായിരുന്നു വിഷമം. ടീച്ചർ ഉമ്മുമ്മയെ വഴക്ക് പറ
ഞ്ഞത് മുതൽ ആ ടീച്ചറിനെ എനിക്ക് ഏറ്റവും ഇഷ്ട
മായിത്തുടങ്ങി.
സ്‌ക്കൂളിലേക്കുള്ള യാത്രയിൽ ഒറ്റമൈനയെ കണ്ടാൽ 
ടീച്ചറിന്റെ അടി ഉറപ്പാന്ന് പറഞ്ഞ് വിരലുക�ൊണ്ട് 
കൺപ�ോള അമർത്തുമ്പോ രണ്ടായി കാണണതും, 
ഞവരയില കൈയിലിരുന്നാൽ അടി കിട്ടില്ലെന്ന് കൂ
ട്ടുകാരി പറഞ്ഞുതന്നതും, മയിൽപ്പീലി പെറും എന്ന് 
പറഞ്ഞ് സബിത മ�ോളെ പറ്റിച്ചതും...
ആറ്റിലെ ആമക്കടവിന് പതിയിരിക്കുന്ന മരണച്ചു
ഴിയുണ്ട്. അവിടേയ്ക്ക് പേടിയ�ോടെ മാത്രമേ ന�ോക്കീ
രുന്നുള്ളു. എന്നാൽ ആനയെ കുളിപ്പിക്കുന്ന ആന
ക്കടവുണ്ട്. കുളി കഴിഞ്ഞ് ആനകൾ തെങ്ങോലയ്ക്ക് 
വേണ്ടി ഞങ്ങൾ താമസിക്കുന്ന ത�ോപ്പിലേയ്ക്കും വരും. 
പിന്നെ മുരുകന്റെ അമ്പലത്തിലെ കൂട്ടിനുള്ളിലെ 
വലിയ മയിലിനെയും വലിയ മയിൽപ്പീലിയെയും 
കണ്ട് അന്ധാളിച്ചത്. റ�ോഡിൽനിന്ന് പടിക്കെട്ടി
റങ്ങിയാൽ അമ്പലം. അവിടുന്നും പടിക്കെട്ടിറങ്ങി 
വലിയ ആറ്റിലെ ആനക്കടവ്. ആന കുളിക്കുന്നുണ്ടെ
ങ്കിൽ അത് കണ്ടുനിൽക്കും.

അവിടുന്ന് വീണ്ടും നടക്കും. എളുപ്പത്തിൽ സ്‌ക്കൂളി
ലെത്താൻ അഗ്രഹാരം വഴി നടക്കും. അവിടെ ഒരു 
വീട്ടിൽ സരിഗമ പാടി നിലവിളക്കിന്റെ മുന്നിൽ 
വീണയും മീട്ടി ചുവന്ന പട്ടുടുപ്പും മഞ്ഞ പട്ടുപാവാടയും 
ധരിച്ച ഒരു ചേച്ചിക്കുട്ടിയുടെ മുഖം മനസ്സിൽ തെളി
യുന്നു. എന്നും ഇങ്ങനെ പാടുന്നതെന്തെന്ന് ആല�ോ
ചിച്ചിട്ടുണ്ട്. മരം വെട്ടുകാരന്റെ കൈയിൽ നിന്ന് 
തെറിച്ച് വീണ ക�ോടാലിയെടുത്ത ദേവിയുടെ രൂപം 
പ�ോലെ ത�ോന്നിച്ചു. ജീവിതത്തിൽ സെമിക്ലാസ്സിക്ക് 
പാട്ടുകൾ ഇഷ്ടം ത�ോന്നിയത് ആ വഴിത്താരയിലെ 
വീണയിലെ നാദത്തിൽ നിന്നു തന്നെയല്ലേ...
ഏറ്റവും വൃത്തിയുള്ള റ�ോഡും 
മുറ്റങ്ങളും കണ്ടത് ആ അഗ്ര
ഹാരങ്ങളിലാണ്. രാവിലെ 
പല തരത്തിലുള്ള ക�ോല
ങ്ങൾ മുറ്റത്ത് വരച്ചിരിക്കും. 
സ്‌ക്കൂൾ വിട്ട് വരുമ്പോ പല
തരത്തിലെ ക�ൊണ്ടാട്ടങ്ങൾ, 
പപ്പടങ്ങൾ വെയിൽ കായു
ന്നുണ്ടാവും. വറവിടുന്ന മണം 
തങ്ങി നിൽക്കുന്നതും, പല രു
ചിക്കൂട്ടുകളും മണമായി തഴു
കിയതും ഓർമ്മയിൽ ഓമനി
ക്കാൻ ത�ോന്നുന്നതു തന്നെ
യാണ്.
സ്‌ക്കൂൾ യാത്രയിൽ ഏറ്റവും 
ദുഷ്‌കരം വലിയ പാലവും തി
രക്കേറിയ റ�ോഡുമായിരുന്നു. 
എപ്പോഴും അപകടങ്ങളും മര
ണങ്ങളും നടക്കുന്ന റ�ോഡ്. 
അപകടമരണങ്ങൾ ഏറെ
യുള്ള റ�ോഡാണ്. ഹൃദയം പിളർത്തുന്ന നഷ്ടങ്ങളും 
തന്നിട്ടുണ്ടവിടം. അവിടുത്തെ റ�ോഡപകടങ്ങൾ
ക്ക് മാറ്റം വന്നിട്ടുണ്ടാവുമ�ോ? സാധ്യതയില്ല. വളവും 
ഇറക്കവുമാണ്. ഒരപകടവും ഉണ്ടാവാതിരിക്കാൻ 
കൈയിൽ കരുതുന്ന നന്ത്യാർവട്ടപ്പൂവ് ഭദ്രകാളി ക്ഷേ
ത്രത്തിന്റെ കൽവിളക്കിന്റെ അരികിൽ കൂട്ടുകാർക്കൊ
പ്പം വെച്ചിട്ടുള്ള കുട്ടിക്കാലം.
കുഞ്ഞുമ്മ പത്ത് കഴിഞ്ഞപ്പോ പഠിത്തം നിർത്തി. 
സ്‌ക്കൂളിൽ ഞങ്ങളെ ക�ൊണ്ടുവിടാൻ ഉമ്മ ഒരു 
ആയയെ ഏർപ്പാടാക്കി. ആയമ്മ. ഓർമ്മകളിൽ 
അവരുടെ മുഖം തെളിയുന്നു. ശാന്തമ്മയെന്നാണ് 
ഓർമ്മ. കുട്ടികളുടെ സഞ്ചിയും പെട്ടിയും ഒക്കെ ചുമന്ന് 
ദൂരേന്ന് വരും. വഴിക്ക് ഞങ്ങളെയും കൂട്ടും. പാലവും 
റ�ോഡും ഒക്കെ കഴിഞ്ഞാൽ ടെൻഷൻ മാറും. വിശാ
ലമായ ഹൈസ്‌ക്കൂൾ ഗ്രൗണ്ടിലൂടെ നടന്ന്, ബ�ൊമ്മ
ക്കൊലുക്കൾ ഉണ്ടാകുന്ന സീനത്തിന്റെ വീടും കടന്ന്, 
മൂന്ന് കില�ോമീറ്റർ അകലെയുള്ള എൽ.പി സ്‌ക്കൂളി
ലേക്ക്. ചൗമുട്ടായിയും ബീഡിമുട്ടായിയും നുണഞ്ഞ്, 

കാരയ്ക്കയുടെയും ഉപ്പു മാങ്ങായുടെയും രുചിയുമായി 
യാത്ര എന്ത് രസകരമായിരുന്നു. അന്നത്തെ സ്‌ക്കൂൾ 
അസംബ്ലിക്ക് ഇന്നത്തെ ചേലില്ലെങ്കിലും, എന്തോ, 
അതായിരുന്നു ഭംഗി.
ച�ോറ്റുപാത്രത്തിലെ ആഹാരം വാഴച്ചോട്ടിനിടയ്ക്ക് 
ആരും കാണാതെ തട്ടിക്കളഞ്ഞ്, ഗ�ോതമ്പിന്റെയും 
ച�ോളത്തിന്റെയും ഉപ്പുമാവ് കഴിച്ചത്. ടീച്ചറിന്റെ 
ഇഷ്ടം പറ്റാൻ ഡസ്റ്റർ, പേരക്കമ്പ് ഒക്കെ ക�ൊണ്ടു
പ�ോയത്.
എന്തൊക്കെ നന്മ തണൽ കഥകൾ. സ്വയം പറ്റി
ക്കപ്പെടാതിരിക്കാൻ പഠിപ്പിച്ച്, നെയ്യപ്പം ക�ൊ

ണ്ടുപ�ോയ കുറുക്കന്റെ കഥയ്‌ക്കൊപ്പം ക�ൊച്ചുക�ൊച്ചു 
കല്ലുകൾ ക�ൊത്തിയിട്ട് കുടത്തിലെ വെള്ളം കുടിച്ച 
അദ്ധ്വാനിയായ ബുദ്ധിയുള്ള കാക്കയും ഒക്കെ മറക്കാ
ത്തത്, ആ സ്‌ക്കൂൾ വഴികൾപ�ോലും രസകരമായി
രുന്നതിലാണ്. കാലത്തിനെയും കൈയിൽ പിടിച്ച് 
പിന്നിട്ട കാലത്തിലേക്ക് നടന്ന് അവിടവിടുന്നായി 
നുള്ളിപ്പെറുക്കിയെടുത്തതാ ഇത�ൊക്കെ. ഏഴാം ക്ലാ
സ്സിലായപ്പോ വേറെ സ്ഥലത്തേക്ക് താമസം മാറി. 
ഏറ്റവും നഷ്ടബ�ോധം ത�ോന്നിയത് ആ വഴികളാണ്, 
പച്ചപ്പാണ്, ആറ്റിൻപരപ്പിന്റെ ഭംഗിയാണ്. കഥക
ളുടെ ഭാണ്ഡം ഒട്ടും ഒഴിഞ്ഞിട്ടില്ല. ഇനിയും ഏറെ, 
സ്‌നേഹത്തോടെ വീണ്ടും വരാം.
ജനഗണമന....
ടീച്ചറേ... പ�ോയിട്ട് വരാമേ...
(ചിൽഡ്രൻസ് കാൻസർ വെൽഫെയർ സ�ൊസൈ
റ്റിയായ 'പ്രത്യാശ'യുടെ എക്‌സിക്യൂട്ടീവും പാലിയം 
ഇന്ത്യയുടെ വ�ോളന്റിയറും ആണ് സലീന. ബന്ധപ്പെ
ടാനുള്ള നമ്പർ: 82819 88416).

പാലിയേറ്റീവ് കെയർ ഡയറക്ടറി
ഇന്ത്യയിൽ പാലിയേറ്റീവ് കെയർ സേവനങ്ങൾ 
നല്കുന്ന സ്ഥാപനങ്ങളുടെ സംസ്ഥാനം തിരിച്ചുള്ള 
ഡയറക്ടറി പാലിയം ഇന്ത്യയുടെ വെബ്‌സൈറ്റിൽ 
ലഭ്യമാണ്. സാമൂഹിക സംഘടനകൾ, തൃതീയ 
പരിചരണ സ്ഥാപനങ്ങൾ, കാൻസർ കെയർ സെ
ന്ററുകൾ മുതലായവ, ബന്ധപ്പെടാനുള്ള വിവരങ്ങള�ോ
ട�ൊപ്പം പട്ടികയിൽ ഉൾപ്പെടുത്തിയിരിക്കുന്നു. ഓര�ോ 
സ്ഥാപനത്തിലെയും മ�ോർഫിൻ ലഭ്യതയും അത�ോ
ട�ൊപ്പമുണ്ട്. 
സാന്ത്വന പരിചരണം ആവശ്യമുള്ള ആർക്കും 
അവരുടെ ഏറ്റവും അടുത്തുള്ള കേന്ദ്രം കണ്ടെത്താൻ 
ഞങ്ങളുടെ ഡയറക്ടറി സഹായിക്കും. 
ദയവായി പാലിയം ഇന്ത്യയുടെ പാലിയേറ്റീവ് 
കെയർ ഡയറക്ടറി ന�ോക്കുക, നിങ്ങൾ അറിയുന്ന 
ഏതെങ്കിലും കേന്ദ്രം അതിൽ ഉൾപ്പെടുത്തിയിട്ടില്ലെ
ങ്കിൽ ഞങ്ങളെ അറിയിക്കുക. https://palliumindia.
org/clinics 

ഡ�ോക്ടർമാർക്കും നഴ്സുമാർക്കുമുള്ള ഓൺലൈൻ സ്വയം പഠന മ�ൊഡ്യൂൾ ''എസൻഷ്യൽസ് ഓഫ് പാലിയേറ്റീവ് 
കെയർ-ഇന്ത്യ'' (ഇ.പി.സി.ഐ)യുടെ ഉദ്ഘാടനം കേരള ആര�ോഗ്യ സർവ്വകലാശാല വൈസ് ചാൻസലർ 
ഡ�ോ. മ�ോഹനൻ കുന്നുമ്മൽ നിർവഹിച്ചു. 2023 മെയ് 13നു രാവിലെ പാലിയം ഇന്ത്യയിൽ നടന്ന ചടങ്ങിൽ, 
അദ്ദേഹം പാലിയേറ്റീവ് കെയർ നഴ്സിംഗ് മ�ൊഡ്യൂൾ (ഇന്ത്യൻ നഴ്സിംഗ് കൗൺസിൽ ബി.എസ്‌സി നഴ്സിംഗി
ന്റെ ഭാഗമായി ശുപാർശ ചെയ്യുന്ന 20 മണിക്കൂർ നിർബന്ധിത പാലിയേറ്റീവ് കെയർ മ�ൊഡ്യൂൾ) ഔദ്യോഗി
കമായി പുറത്തിറക്കുകയും ചെയ്തു. ചടങ്ങിൽ പാലിയം ഇന്ത്യ ചെയർമാൻ ഡ�ോ.എം.ആർ. രാജഗ�ോപാൽ, ട്രി
വാൻഡ്രം ഇൻസ്റ്റിറ്റ്യൂട്ട് ഓഫ് പാലിയേറ്റീവ് സയൻസസ് അഡീഷണൽ ഡയറക്ടർ ഡ�ോ. എം.എം. സുനിൽ 
കുമാർ എന്നിവരെ കൂടാതെ പാലിയം ഇന്ത്യ ടീമംഗങ്ങളും സന്നിഹിതരായിരുന്നു. 

വാര്‍ത്തകള്‍ വിശേഷങ്ങള്‍

പാലിയം ഇന്ത്യയുടെ ഒരു ക്ലാസ്‌റൂമിൽനി
ന്നു കേട്ട ഒരു കാര്യം- എമ്പതി. അങ്ങ

നെതന്നെ പറയാൻ പ�ോവുകയാണ്. ‘അനുതാപം’ 
എന്നാണ് മലയാളവാക്കെന്നു തൃശ്ശൂരിലെ ദിവാകരൻ 
സർ പറഞ്ഞു കേട്ടിട്ടുണ്ട്. പക്ഷെ വിക്കിക്ക് ത�ോ
ന്നുന്നു അതിനെക്കാളും മനുഷ്യർക്ക് മനസ്സിലാകുക 
എമ്പതി ആയിരിക്കുമെന്ന്. വായനക്കാർക്കു വേണ്ട
തെടുക്കാം.
എന്നുവച്ചാൽ തീർച്ചയായും സഹതാപമല്ല. അല്ലേ
യല്ല. 'ശ�ോ, കഷ്ടം!' എന്ന് പറഞ്ഞു മൂക്കത്തു വിരൽവ
ച്ചു നിൽക്കുന്ന ആ ഒരു സാധനം ആണ് സഹതാപം. 
ബുദ്ധിമുട്ടനുഭവിക്കുന്ന ആളിനു ശക്തിയുണ്ടായിരുന്നെ
ങ്കിൽ മൂക്കത്ത് ഒരു ഇടി ക�ൊടുത്തേനേ. അത് പറ്റില്ല. 
പകരം എമ്പതി വേണം. എന്നുവച്ചാൽ ആ വ്യക്തി
യുടെ ഭാഗത്തുനിന്ന് പ്രശ്‌നങ്ങൾ കാണാനുള്ള കഴി
വുവേണം. 
അപ്പോൾ ഈ എമ്പതി, അനുതാപം എന്നൊക്കെ 
പറയുന്ന സാധനം ഭയങ്കര നല്ല കാര്യം എന്ന് വിക്കി 
അങ്ങ് മനസ്സിൽ ഉറപ്പിച്ചിരിക്കുയായിരുന്നു. 
ഒരുദാഹരണത്തിന്, ഒരു വീട്ടമ്മ, ര�ോഗാവസ്ഥയിലും 
അടുക്കളപ്പണി ചെയ്യുന്നു. അപ്പൊ പറഞ്ഞല്ലോ, 
'അയ്യോ പാവം' ഏതായാലും പറ്റില്ല. ''ചേച്ചീ, ഞാൻ 
ചെയ്തു തരാം'' എന്ന് പറഞ്ഞു പാത്രം പിടിച്ചു വാങ്ങി
ച്ച് പകരം ചെയ്തു ക�ൊടുക്കുന്നതും എപ്പോഴും ശരിയാ
യെന്നു വരില്ല. ആ വീട്ടമ്മക്ക് ചിലപ്പോൾ സ്വയം 
ചെയ്താലേ സംതൃപ്തിയുണ്ടാകൂ എന്ന അവസ്ഥയായി
രിക്കും. ആർക്കറിയാം. അങ്ങനെയുള്ളപ്പോഴാണ് 
നാം പ�ോയി പിടിച്ചുവാങ്ങിക്കുന്നതെങ്കിൽ ശരിയാ
വുകയില്ലല്ലോ. അതിനുപകരം, കാര്യം മനസ്സിലാക്കി 
അവർക്കു ചിലപ്പോൾ ഇത് നമ്മെ ഏല്പിക്കാൻ താല്പ

അവതരിപ്പിക്കുന്നത് വിക്കി

എമ്പതിയും 
കാരുണ്യവും 

ര്യം കാണുകയില്ല എന്ന് മനസ്സിലാക്കാൻ ശ്രമിക്കു
ന്നിടത്താണ് എമ്പതി വരുന്നത്.
ദൈവമേ, ഈ പറഞ്ഞത�ൊക്കെ ശരിയാണ�ോ 
എന്തോ. ഇല്ലെങ്കിൽ കിഴുക്ക് കിട്ടും.
സാരമില്ല. കിഴുക്ക് കിട്ടുമ്പോഴല്ലേ നന്നായി പഠിക്കൂ.
അപ്പോൾ പറഞ്ഞല്ലോ, ഈ എമ്പതിയാണ് ഏറ്റവും 
നല്ല സാധനമെന്നു വിക്കി അങ്ങനെ ക�ൊടുമുടിയിൽ 
കയറ്റി വെച്ചേക്കുകയായിരുന്നു. അപ്പോൾ ഇതാ ക്ലാ
സ്‌റൂമിൽ പുതിയ കാര്യം. 
എമ്പതി മാത്രം ക�ൊണ്ട് കാര്യം ഇല്ല. ചേച്ചി, ചെയ്തുത
രട്ടെ എന്ന് ച�ോദിക്കുന്നതും അങ്ങനെ ആണെങ്കിൽ 
ചെയ്തുക�ൊടുക്കാൻ തയാറാകുന്നതുമാണ് കംപാഷൻ 
(കാരുണ്യം). കാരുണ്യമില്ലാതെ എമ്പതി മാത്രം 
കൈയിൽ വച്ചിട്ടു പ�ോയിട്ട് ഒരു കാര്യവുമില്ല. 
ഇത് പ്രവർത്തിയിൽ വരുത്തുന്നത് നേരിൽ കണ്ടു. 
പാലിയം ഇന്ത്യയിൽ കിടത്തിച്ചികിത്സിക്കുന്ന വി
ഭാഗത്തിൽ ഒരു ദിവസം കണ്ട കാര്യമാണ്.
ഒരു കുഞ്ഞാണ് ര�ോഗി. കുഞ്ഞുറങ്ങുന്നില്ല. അമ്മ ഉറ
ക്കാൻ ശ്രമിക്കുന്നു. കരച്ചില�ോടു കരച്ചിൽ. അമ്മ
യാണെങ്കിൽ തളർന്നവശയായി നിൽക്കുന്നു. ആ 
അമ്മ പറയുന്നു, സ്ഥലം മാറിയാൽ എപ്പോഴും ഇങ്ങ
നെയാണ്, ഉറങ്ങില്ല എന്ന്. എടുത്തു നടക്കുന്നു, 
കൈയിൽ വച്ച് ആട്ടുന്നു. അമ്മയുടെ മുഖം കണ്ടാൽ 
ദൈന്യതയുടെ പാരമ്യം. 
അപ്പോൾ വിക്കി കണ്ടത്, ഒരു സിസ്റ്റർ ചെല്ലുന്നു, 
''ഇങ്ങു തരൂ, ഒരൽപം കിടന്നോളു'' എന്ന് ആ അമ്മ
യ�ോട് പറയുന്നു. എന്നിട്ട് കുഞ്ഞിനെ കൈയിലെ
ടുത്തു ചേർത്തുപിടിച്ച് ഒരു കസേരയിൽ ഇരുന്നു 
മടിയിൽ വച്ചു കാലാട്ടി ത�ൊട്ടിലിൽ എന്നപ�ോലെ 
ആട്ടുന്നു. ഒരല്പം കഴിഞ്ഞപ്പോൾ കുഞ്ഞു ശാന്തമാകു

ന്നു, ഉറങ്ങുന്നു. അന്ന് എത്രയാണ് ഉള്ളിൽത്തട്ടിയ
തെന്നു പറയാനാവില്ല. ആ സിസ്റ്റർക്ക് എമ്പതി മാത്ര
മല്ല, കാരുണ്യവും ധാരാളമുണ്ട്. അത് പ്രവൃത്തിയിൽ 
വരുത്താൻ മടിയുമില്ല.
അന്താരാഷ്ട്ര നഴ്‌സസ് ദിനത്തിന് രണ്ടു ദിവസം മു
മ്പാണിത് എഴുതുന്നത്. എല്ലാ നഴ്സുമാർക്കും കൂപ്പുകൈ.

മറ്റുള്ളവരെന്തു വിചാരിക്കും!
തിരുവനന്തപുരം മെഡിക്കൽ ക�ോളേജ് അത്ര 
പരിചയം പ�ോരാത്തവർക്കു വേണ്ടി ഒരു ഭൂമിശാ
സ്ത്ര അപ്‌ഡേറ്റ്. ഈ ക�ോവിഡ് കാലത്ത്, നമ്മ
ളറിയാതെ, ക്യാമ്പസിനു കുറുകെ ഒരു ഓവർബ്രി
ഡ്ജ് പണിതിട്ടുണ്ട്. മെയിൻ റ�ോഡിൽ മെൻസ് 
ഹ�ോസ്റ്റലിന്റെ ഭാഗത്തു നിന്നും ചിത്ര സെന്ററിന്റെ 
അടുത്ത് ചെന്ന് കേറുന്ന ഒരു ഓവർബ്രിഡ്ജ്. പ്രധാന 
റ�ോഡിന്റെ തിരക്ക് കുറയ്ക്കാനുള്ള ഒരു ശ്രമം. എന്താ
യാലും സംഗതി ക�ൊള്ളാം. നടപ്പാതയുണ്ട് രണ്ടു 
വശത്തും. അതിൽ കൂടി പ�ോകുന്നവർ ചാടിയിറങ്ങി 
വണ്ടികളുടെ മുമ്പിൽ പെടാതിരിക്കാൻ കൈവരിയും 
ഉണ്ട്.
അത�ൊക്കെ നല്ല കാര്യം. ഇനി വിക്കി കണ്ട ഒരു 
കാര്യം.
ആ നടപ്പാതയുടെ സിമന്റ് കൈവരിയിൽ ഒരു കുഞ്ഞി
ന്റെ ഭാരം പകുതി ചാരി ഒരമ്മ നിൽക്കുന്നു. കുഞ്ഞു 
ര�ോഗിയാണ�ോ എന്നറിയില്ല, ആയിരിക്കില്ല. ആശു
പത്രിയിൽ കിടക്കുന്ന കുടുംബാംഗങ്ങളെ ആരെയെ
ങ്കിലും കാണാൻ വന്നതായിരിക്കും. വൈകുന്നേരം 
ഒരു ഏഴുമണി അടുപ്പിച്ചാണ്. തളർന്നവശനായ കു
ഞ്ഞിന�ോട് (ഒരു നാല് വയസ്സ് കാണുമെന്നു കൂട്ടി
ക്കോളൂ) അമ്മ, ''ഒന്ന് നടക്കെടാ, അമ്മയ്ക്ക് വയ്യാഞ്ഞി
ട്ടാടാ'' എന്ന് പറയുന്നു. അമ്മയുടെ മുഖം കണ്ടാൽ 
അതിന്റെ അപ്പുറത്തെ അവശത. രണ്ടുപേരും തളർ
ന്ന് എന്തോപ�ോലെ ആയിട്ടുണ്ട്. വിശന്നിട്ടാകുമ�ോ? 
ഭക്ഷണം കിട്ടിക്കാണുമ�ോ? ദാഹിച്ചിട്ടാകുമ�ോ? 
വിക്കിയുടെ മനസ്സിൽ കാരുണ്യമുണ്ടായിരുന്നു എന്ന് 
മേനി പറയുകയല്ല, വിക്കിക്ക് ഉറപ്പുണ്ട്. പക്ഷെ ഒന്നും 
ചെയ്തില്ല. നടന്നുനീങ്ങി. അത് കഴിഞ്ഞപ്പോൾ സ്വയം 
മനസ്സിന് കാലുമടക്കി ഒരു ചവിട്ടു ക�ൊടുത്തു. ''വിക്കീ, 
നീയ�ൊന്നും ചെയ്യാത്തതെന്ത്? അവർക്കു വിശക്കു
ന്നോ, വല്ലതുംവേണ�ോ, എന്നെങ്കിലും ച�ോദിച്ചൂടെ? കു
ടിക്കാൻ എന്തെങ്കിലും വാങ്ങി ക�ൊടുത്തൂടെ? അഞ്ചു 
മിനിറ്റ് നടന്നാൽ അപ്പുറത്ത് ഏതെല്ലാം കടകളു
ണ്ട്. എന്തേ ഒന്നും ചെയ്യാതെ പ�ോയത്, നരാധമാ?'' 
എന്നൊക്കെ.
വാസ്തവം പറഞ്ഞാൽ പ�ോകണമെന്നുണ്ടായിരുന്നു. 
ക്ലാസ് റൂമിൽ കേട്ട എമ്പതിയും കാരുണ്യവുമ�ൊക്കെ 
ഉള്ളിലുണ്ടായിരുന്നു. പ്രവൃത്തിയിൽ വരുത്തണമെന്നു
മുണ്ടായിരുന്നു. പക്ഷെ ഒരു പരിചയവും ഇല്ലാത്തവര
ല്ലേ, വെറുതെ അങ്ങ് ഇടിച്ചു കേറാൻ പറ്റുമ�ോ എന്ന് 

മനസ്സിൽ ത�ോന്നി. ആ അമ്മ യുവതിയാണ്. പരി
ചയമില്ലാത്ത ഒരുത്തൻ ചെന്നു സഹായിക്കാൻ തു
ടങ്ങിയാൽ അവർ ഭയക്കില്ലേ? ഉള്ളിലെ ഉദ്ദേശ്യം 
എന്താണെന്ന് ആർക്കറിയാം? ഇത�ൊക്കെ ശരിക്കും 
വിക്കിയുടെ മനസിൽ കൂടി പ�ോയി. അത�ൊക്കെ
ക്കൊണ്ടാണ് വിക്കി നടന്നു നീങ്ങിയത്. 
ഏതാനും സെക്കന്‍ഡ് മിണ്ടാതിരുന്നിട്ട് വിക്കിയുടെ 
മനസ്സ് തിരിച്ച് ഒന്നുരണ്ടു ച�ോദ്യം ച�ോദിച്ചു. ശരി, 
അവർ തെറ്റിദ്ധരിച്ചേക്കാം, പക്ഷെ എന്നാലും ച�ോ
ദിച്ചുകൂടായിരുന്നോ? കുറച്ചു വെള്ളം വാങ്ങിക്കൊണ്ടു
വരട്ടെ എന്നെങ്കിലും. അവർ തെറ്റിദ്ധരിക്കുന്നുണ്ടെ
ങ്കിൽ അവർ സ്വീകരിക്കേണ്ടാ, ച�ോദിക്കാൻ എന്താ
യിരുന്നു മടി? ശരിയാണ്. വിക്കിക്ക് സ്വയം പുച്ഛം 
ത�ോന്നുന്നു.
പക്ഷെ വീണ്ടും ആല�ോചിക്കുമ്പോൾ വ്യക്തമാകുന്നു
ണ്ട്, അത് അവർ ചെറുപ്പക്കാരി ആയതു ക�ൊണ്ടോ, 
തെറ്റിദ്ധരിക്കുമെന്നു വിചാരിച്ചിട്ടോ ഒന്നുമല്ല. 
അങ്ങനെ ആരും ചെയ്യാറില്ലല്ലോ. മറ്റുള്ളവർ എന്ത് 
വിചാരിക്കും എന്നുള്ള ഒരു വിചാരവും ഉള്ളിലുണ്ടാ
യിരുന്നോ?
ഓർമ്മയുണ്ട്, പണ്ട് പാലിയം ഇന്ത്യക്കാരുടെകൂടെ 
ക�ോൺഫറൻസിന് പ�ോയ ദിവസം. തിരിച്ചു വരാൻ 
എല്ലാവരും വെയിറ്റിംഗ് റൂമിൽ സ്ഥലം കരുതിയിരി
ക്കുന്നു. കാന്റീനിൽ പ�ോയി ഭക്ഷണം വാങ്ങി വരാൻ 
ഏകകണ്ഠേന തെരഞ്ഞെടുത്തത് വിക്കിയെയാണ്. 
നിന്നെക്കൊണ്ട് അങ്ങനെ ഒരു പ്രയ�ോജനമുണ്ടാവട്ടെ 
എന്ന മട്ടിൽ! വിക്കി കാന്റീനിൽ പ�ോയി ഭക്ഷണം 
വാങ്ങിച്ചു ക�ൊണ്ടുവന്നപ്പോൾ ഒരു യുവാവ് പ്രാകൃത 
വേഷത്തിൽ അവിടെ നിന്ന് ഏത�ോ പ്ലേറ്റിൽ ബാക്കി
യിരുന്ന ഭക്ഷണം കൈക�ൊണ്ടു വടിച്ചെടുത്തു നക്കി 
കഴിക്കുന്നു. പരിചയമുള്ളവർ ആരും കാണുന്നില്ലല�ോ 
എന്ന് ഉറപ്പുള്ളതുക�ൊണ്ടു വിക്കി അയാൾക്കും വാ
ങ്ങിക്കൊടുത്തു ഒരു പ�ൊതി ഭക്ഷണം. അയാൾ നന്ദി
പൂർവം വിക്കിയെ ന�ോക്കി എന്നോമറ്റോ നിങ്ങൾ വി
ചാരിക്കുന്നുണ്ടെങ്കിൽ തെറ്റ്. ഒന്നും ഇല്ല. അയാളുടെ 
കണ്ണും മനസ്സും എല്ലാം ഭക്ഷണത്തിൽ മാത്രം. ആർ
ത്തിയ�ോടെ പിടിച്ചുവാങ്ങിച്ച് കഴിച്ചു തുടങ്ങി. വിക്കി
യുടെ മനസ്സും കണ്ണും നിറഞ്ഞു. 
ഇപ്പോൾ തിരിഞ്ഞു ന�ോക്കുമ്പോൾ വിക്കിക്ക് വ്യ
ക്തമാകുന്നുണ്ട്. പരിചയമുള്ളവർ ചുറ്റുമുണ്ടായിരുന്നെ
ങ്കിൽ വിക്കി ഇത് ചെയ്യുമായിരുന്നോ? സംശയമുണ്ട്. 
ഇത് വിക്കിയുടെ മാത്രം പ്രശ്‌നമല്ലെന്നും നന്നായിട്ട
റിയാം. പ�ൊതുവെ കാരുണ്യമുള്ളവർ ഒരുപാട് അവ
സരങ്ങളിൽ കണ്ടില്ലെന്നു നടിച്ചു തിരിഞ്ഞുനടക്കാറു
ണ്ട്. മറ്റുള്ളവർ എന്ത് വിചാരിക്കും എന്നുള്ള ചിന്ത 
തന്നെയല്ലേ?
എന്താണ് ഇതിന്റെ മനഃശാസ്ത്രം. ആരെങ്കിലും 
ഒന്ന് പറഞ്ഞു തരുമ�ോ. വിക്കി സ്വയം നന്നാവാൻ 
എന്താണ് ചെയ്യേണ്ടത്?.

ഡ�ോ. എസ്. സുധാദേവി

മനഃശാസ്ത്രജ്ഞന്റെയും മാനസിക ര�ോഗ ചികിത്സാ
വിദഗ്ദ്ധന്റെയും സേവനം ഇന്റർ ഡിസിപ്ലിനറി 

ടീമിന് (ഐ.ഡി ടീം - വിവിധ വിഷയങ്ങളിൽ വൈ
ദഗ്ദ്ധ്യമുള്ളവരുടെ ടീം) ലഭ്യമാക്കുകയാണ് മൂന്നാം 
മേഖലയായ മാനസികാര�ോഗ്യ പരിപാലനത്തില്‍ 
(psychological and psychiatric aspect of care) ചെ
യ്യുന്നത്.
ഐ.ഡി ടീമംഗങ്ങൾ ഗുരുതരാവസ്ഥയിലുള്ള ര�ോ
ഗിയുടെയും കുടുംബാംഗങ്ങളുടെയും മാനസികനില 
അവല�ോകനം ചെയ്യുന്നു. സാമൂഹ്യ സേവകനും ഈ 
അവല�ോകനം നടത്താവുന്നതാണ്. ര�ോഗിക്കു വേണ്ട 
ചികിത്സയ്ക്ക് മനഃശാസ്ത്ര വിദഗ്ദ്ധരുടെ സേവനം തേ
ടാവുന്നതാണ്. ദുഃഖാചരണ കാലഘട്ടങ്ങളിൽ കുടും
ബാംഗങ്ങൾക്കു താങ്ങാവാനും കഴിയണം. കൂടുതല്‍ 
കരുതലും പിന്തുണയും ആവശ്യമായ കുടുംബാംഗ
ങ്ങൾക്ക് പ്രത്യേക പരിഗണന നൽകേണ്ടതാണ്.

3.1. മാർഗ്ഗനിർദ്ദേശം- സാർവ്വദേശീയ ചികിത്സാപദ്ധതി
ഐ.ഡി ടീമിൽ മാനസികാര�ോഗ്യ പരിപാലന
ത്തിൽ പരിശീലനം ലഭിച്ചിട്ടുള്ള ഒരു സാമൂഹ്യസേ
വകനുണ്ടായിരിക്കണം. ര�ോഗിയുടെയും കുടുംബാംഗ
ങ്ങളുടെയും മാനസികവും വൈകാരികവുമായ പ്രശ്‌ന
ങ്ങളെ മനസ്സിലാക്കാനും ആവശ്യമെങ്കിൽ, വിദഗ്ദ്ധചി
കിത്സ ലഭ്യമാക്കുവാനും കഴിയണം.
3.1.1.	മാ നസ്സികമായ കൈത്താങ്ങിനുവേണ്ടി 

ര�ോഗിക്കും കുടുംബാംഗങ്ങൾക്കും പരി
ശീലനം ലഭിച്ച സാമൂഹ്യസേവകാരാകാൻ 
സഹായം ലഭ്യമാക്കണം.

മൂന്നാം മേഖല - 
മാനസികാര�ോഗ്യ പരിപാലനം 

3.1.2. 	മാ നസിക ര�ോ 
ഗമ�ോ മാനസിക 
വൈകല്യങ്ങള�ോ 
ഉള്ള ര�ോഗി ഗുരു
തരാവസ്ഥയിൽ 
ആ കുമ  ് പോൾ  
ഐ.ഡി ടീം മാ
നസികര�ോഗ വി
ദഗ്ദ്ധന്റെ സേവനം 
തേടേണ്ടതാണ്.

3.1.3. 	മാ നസികാര�ോ 
ഗ്യ മേഖലയിൽ 
പരിചയം സിദ്ധിച്ച ഒരു ടീമംഗത്തിന്

(a) 	അമിതമായ ഉത്കണ്ഠ, വിഷാദര�ോഗം , 
ഡെലിറിയം (ഉന്മത്താവസ്ഥ), മാനസികാഘാ
തങ്ങൾ, ആത്മഹത്യാപ്രവണതകൾ, മദ്യത്തി
ന�ോടും മയക്കുമരുന്നിന�ോടുമുള്ള ആസക്തി തുട
ങ്ങിയ മാനസിക വൈകല്യങ്ങളെ തുടക്കത്തിൽ
ത്തന്നെ തിരിച്ചറിയാൻ കഴിയണം.

(b) 	ഈ പ്രവണതകൾ, ര�ോഗാവസ്ഥയുടെ കാഠിന്യം 
ക�ൊണ്ടാണ�ോ, അത�ോ, മുൻപുണ്ടായിരുന്ന മാന
സികാവസ്ഥയുടെ വർദ്ധന ക�ൊണ്ടാണ�ോ എന്ന 
നിഗമനത്തിലെത്താൻ കഴിയണം.

(c) 	ര�ോഗിയെയും കുടുംബത്തെയും മറ്റു ജീവനക്കാ
രെയും ര�ോഗത്തിന്റെ വിവിധ ഘട്ടങ്ങളിൽ നഷ്ട
ബ�ോധത്തിൽ നിന്നും മാനസികമായ തളർ
ച്ചയിൽ നിന്നും ദുഃഖത്തിൽ നിന്നും കരകയറാൻ 
സഹായിക്കുവാൻ കഴിയണം.

3.1.4. 	മാ നസിക സംഘർഷങ്ങൾ അനുഭവിക്കുന്ന 

ശുശ്രൂഷകരുടെ ശ്രദ്ധയ്ക്ക്

അമേരിക്കയിലെ വിവിധ പ്രാദേശിക നേതാക്കന്മാരും ആതുരാലയങ്ങളുടെ പ്രതിനിധികളും ചേർന്ന്, ആതുരാലയ 
ശുശ്രൂഷ ആവശ്യമില്ലാത്ത - എന്നാൽ ഗുരുതരാവസ്ഥയിലുള്ള - ര�ോഗികൾക്ക്, ഗുണമേന്മയുള്ള  സാന്ത്വന പരി
ചരണം നല്കുന്നതിനായി തയ്യാറാക്കിയിരിക്കുന്ന എൻ.സി.പി ഗൈഡ് ലൈൻസിന്റെ 2018ലെ പുതുക്കിയ മാർഗ്ഗ
നിർദ്ദേശങ്ങൾ എട്ട് മേഖലകളിലായി വിന്യസിച്ചിരിക്കുന്നു. സ്വന്തം പാലിയേറ്റീവ് കെയർ സ്ഥാപനത്തിന്റെ നട
ത്തിപ്പിലേക്ക് ഒരു തിരിഞ്ഞുന�ോട്ടത്തിന് ഇത് സഹായകമാകുമെന്ന് ഞങ്ങൾ വിശ്വസിക്കുന്നു. കഴിഞ്ഞ ലക്ക
ത്തിൽ നിന്നു തുടർച്ച. 

ര�ോഗിക്ക്, കുടുംബാംഗങ്ങൾക്ക്, മറ്റു ജീവന
ക്കാർ, സന്നദ്ധ സേവകർ തുടങ്ങിയവർക്ക് 
അവലംബിക്കേണ്ട സ്വയം സുരക്ഷാ മാർഗ്ഗ
ങ്ങൾ മുൻകൂട്ടി തയ്യാറാക്കേണ്ടതുണ്ട്.

3.1.5.	 ഐ.ഡി ടീമിന് മന�ോര�ോഗ വിദഗ്ദ്ധൻ, 
മനഃശാസ്ത്രജ്ഞൻ, സാമൂഹിക സേവകർ, 
കൗൺസലർ, മെഡിക്കൽ സ്‌പെഷ്യലിസ്റ്റ് 
തുടങ്ങിയവരുമായി നല്ല ബന്ധമുണ്ടായിരി
ക്കണം. അങ്ങനെ ര�ോഗിയുടെ വിവിധമായ 
പ്രശ്‌നങ്ങൾക്ക് വിദഗ്ദ്ധമായ പരിഹാരം എത്ര
യുംവേഗം കണ്ടെത്താൻ കഴിയും.

3.2. സൂക്ഷ്മപരിശ�ോധനയും വിലയിരുത്തലും (Survey 
& Assessment)
ഐ.ഡി ടീം ര�ോഗിയുടെയും കുടുംബാംഗങ്ങളുടെയും 
മാനസിക പ്രശ്‌നങ്ങളെ സൂക്ഷ്മമായി അവല�ോകനം 
ചെയ്യുന്നു.
3.2.1. 	 ഐ.ഡി ടീം വളർച്ചയുടെ വിവിധ ഘട്ടങ്ങ

ളിലെ മാനസികവും സാംസ്‌കാരികവുമായ 
കാരണങ്ങൾ അവല�ോകനം ചെയ്യുമ്പോൾ 
താഴെപ്പറയുന്ന വസ്തുതകൾ പ്രത്യേകം ശ്രദ്ധി
ക്കണം.

(a) 	മാനസികാഘാതങ്ങൾ, ഉത്ക്കണ്ഠ, വിഷാദം.
(b) 	കുടുംബാംഗങ്ങളുടെ മാതാപിതാക്കൾ, സഹ�ോദ

രങ്ങൾ തുടങ്ങിയവരുടെ സഹകരണം.
(c) 	മറവിര�ോഗമ�ോ ഉന്മാദാവസ്ഥയ�ോ.
(d) 	പഠന വൈകല്യങ്ങൾ
(e) 	സാംസ്‌കാരികമായ വസ്തുതകൾ
(f) 	 ആത്മീയമായ അവല�ോകനം
(g) 	മയക്കുമരുന്നിന�ോട�ോ മദ്യത്തോട�ോ ഉള്ള അടി

മത്തം
(h) 	ആത്മഹത്യാ പ്രവണതകൾ
(i) 	 PTSD മനസികാഘാതങ്ങൾക്കുശേഷം ഉണ്ടാ

വുന്ന പിരിമുറുക്കങ്ങൾ.
(j) 	 മുൻകാല മാനസിക പ്രശ്‌നമാണ�ോ, ഇപ്പോഴ

ത്തെ അസുഖം മൂലമാണ�ോ, മാനസിക വൈഷ
മ്യമാണ�ോ. 

3.2.2. 	ര�ോ ഗിക്ക് തീരുമാനങ്ങളെടുക്കാൻ സാധി
ക്കാത്ത അവസ്ഥയിൽ വിശ്വസ്തനായ ഒരു 
വക്താവിനെ ഐ.ഡി ടീം കണ്ടെത്തേണ്ട
താണ്.

3.2.3. 	 ഐ.ഡി ടീം ര�ോഗിയുടെ മാനസികാവസ്ഥ
യേയും ര�ോഗത്തിന്റെ കാഠിന്യത്തേയും 
കണക്കിലെടുത്ത് ര�ോഗിയുടെ മാനസിക
നിലയെ അവല�ോകനം ചെയ്യുകയും മാനസി
കാര�ോഗ്യ വിദഗ്ധന്റെ സേവനം തേടുകയും 
വേണം.

3.2.4. 	ഐ.ഡി ടീം ചികിത്സയുടെ പുര�ോഗതിയെ 
രേഖപ്പെടുത്തി വയ്‌ക്കേണ്ടതാണ്.

3.2.5. 	 വരാനിരിക്കുന്ന ദുഃഖകരമായ അനുഭവങ്ങളെ
ക്കുറിച്ചുള്ള അറിവും ആ ദുഃഖം നീണ്ടുനിന്നേ
ക്കാം എന്ന ബ�ോധവും ര�ോഗിയുടെ മനസി
കാവസ്ഥയിലുണ്ടാക്കാവുന്ന വ്യതിയാനങ്ങ
ളെപ്പറ്റിയും ഐ.ഡി ടീമംഗങ്ങൾ അറിഞ്ഞി
രിക്കണം.

3.3. ചികിത്സ (Treatment)
ഐ.ഡി ടീം മാനസികാര�ോഗ്യവിദഗ്ധന്റെയും മനഃ
ശാസ്ത്രജ്ഞന്റെയും നിർദ്ദേശമനുസരിച്ചുള്ള ചികിത്സ 
ര�ോഗിക്ക് ലഭ്യമാക്കണം.

തന്റെ പതിറ്റാണ്ടുകൾ നീണ്ട സാന്ത്വനപരിചരണ യാത്രയിൽ 
പലതരം ര�ോഗങ്ങളാൽ ബുദ്ധിമുട്ടുന്നവര�ോട�ൊപ്പം നടന്ന്,  
ഡ�ോ. എം.ആർ രാജഗ�ോപാൽ മനസ്സിലാക്കിയ പാഠങ്ങളുടെ സമാ
ഹാരമാണ് ''വ�ോക്ക് വിത്ത് ദ വിയറി'' (ക്ഷീണിതർക്കൊപ്പം ഒരു 
യാത്ര). ഡ�ോ. ശശി തരൂരിന്റെ ആമുഖത്തോടെ പുസ്തകത്തിന്റെ 
പുതിയ പതിപ്പ് പ്രസിദ്ധീകരിച്ചിരിക്കുന്നത് അലെഫ് ബുക്ക് കമ്പ
നിയാണ്.
ര�ോഗം തകർത്തു കളഞ്ഞ ആളുകൾക്ക് ആശ്വാസവും സുരക്ഷിത
ത്വവും നൽകാനും, ആര�ോഗ്യകരമായ ജീവിതം നയിക്കാൻ മാത്ര
മല്ല, അന്തസ്സോടെ മരിക്കാനുമുള്ള അവസരം നല്കാനും വൈദ്യശാ
സ്ത്രത്തിന് കഴിയുമെന്ന് ഈ പുസ്തകത്തിലൂടെ ഡ�ോ രാജഗ�ോപാൽ 
സമർത്ഥിക്കുന്നു.
അലെഫ് ബുക്ക് കമ്പനി, ആമസ�ോൺ, ഫ്ലിപ്ക്കാർട്ട് തുടങ്ങിയവ 
വഴി ഓണ്‍ലൈനില്‍ പുസ്തകം ലഭ്യമാണ്. കൂടുതൽ വിവരങ്ങൾക്കായി 
ബന്ധപ്പെടുക: info@palliumindia.org / 858 999 8761

3.3.1. 	 മാനസികാര�ോഗ്യ പരിപാലനം അനുസ്യൂത
മായും പിഴവില്ലാതെയും ര�ോഗിക്ക് ലഭിക്കുന്നു
ണ്ടെന്ന് ഐ.ഡി ടീം ശ്രദ്ധിക്കേണ്ടതാണ്. അത് 
കുടുംബങ്ങൾക്കും സ്വീകാര്യമായിരിക്കണം.

3.3.2. 	 മാനസിക ചികിത്സയിൽ മരുന്നുകൾക്കൊപ്പം 
പരിശീലനവും ആവശ്യമായി വന്നേക്കാം.

3.3.3. 	കു ട്ടികൾക്ക് ചൈൽഡ് സൈക്കോളജിസ്റ്റി
ന്റെ (കുട്ടികളുടെ മന�ോര�ോഗവിദഗ്ധൻ) 
സേവനം ലഭ്യമാക്കണം.

3.3.4. 	ദുഃഖിതരായ മാതാപിതാക്കളുടെയും സഹ�ോ
ദരങ്ങളുടെയും കുടുംബാംഗങ്ങളുടെയും അവ
സ്ഥകൾ മനസ്സിലാക്കി വേണ്ട പിന്തുണ നൽ
കേണ്ടതാണ്.

3.3.5 	ര�ോ ഗിയുടെ മാനസികാര�ോഗ്യവും ര�ോഗാതു
രതയും കണക്കിലെടുത്ത്:

(a) 	രണ്ട് അവസ്ഥകളെപറ്റിയും (ര�ോഗത്തെയും, മാന
സികപ്രശ്‌നങ്ങളെയും) ഉള്ള അറിവ് നൽകണം.

(b) 	തീരുമാനങ്ങളെടുക്കാൻ സഹായിക്കണം.
(c) 	ര�ോഗത്തിന്റെ വ്യാപനത്തെയും നിയന്ത്രണത്തെ

യുംകുറിച്ചുള്ള അനിശ്ചിതത്വത്തോട് പ�ൊരുത്ത
പ്പെടാൻ സഹായിക്കേണ്ടതാണ്.

(d) 	അന്ത്യ ദിനങ്ങൾക്കായുള്ള തയ്യാറെടുപ്പുകൾക്കും 
ദുഃഖത്തിൽനിന്നു കരകയറാനുള്ള ശ്രമങ്ങൾക്കും 
പിന്തുണ ആവശ്യമാണ്. വേണ്ടി വന്നാൽ വൈ
ദ്യസഹായവും നൽകേണ്ടതാണ്.

(e) 	ര�ോഗിക്ക് പരിചരണം നല്കുന്ന വ്യക്തികൾക്കും 
വിവിധ തലത്തിൽ പിന്തുണ ആവശ്യമാണ്. 
അവർക്കും മാനസികമായ കരുതൽ - വേണ്ടി 
വന്നാൽ ചികിത്സയും - നൽകേണ്ടിയിരിക്കുന്നു. 
അടുത്ത ബന്ധുക്കൾക്കും ഇതു വേണ്ടിവരും.

3.3.6.	 ഗർഭിണിയായ ര�ോഗിക്ക് ഗർഭത്തിന്റെ 
വിവിധ കാലഘട്ടങ്ങളിലും പ്രസവ സമയ
ത്തും പിന്നീട് കുട്ടിയുടെ പരിപാലനത്തിലും 
എല്ലാം പിന്തുണ ആവശ്യമാണ്. 

3.3.7. 	മാ നസികമായ വളർച്ചയ്ക്കും സ്ഥിരതയ്ക്കും വിദ
ഗ്ദ്ധചികിത്സയുടെ ലഭ്യതയ്ക്ക് ഐ.ഡി ടീം വഴി
യ�ൊരുക്കേണ്ടതാണ്. 

3.3.8. 	മ രണമടഞ്ഞു ക�ൊണ്ടിരിക്കുന്ന ര�ോഗിക്കു 
നല്‌കേണ്ട ശുശ്രൂഷയെക്കുറിച്ചും ഐ.ഡി ടീം 
അറിഞ്ഞിരിക്കേണ്ടതാണ്. 

3.4. ശുശ്രൂഷയുടെ തുടർച്ച (Ongoing Care)
ര�ോഗിയുടേയും കുടുംബാംഗങ്ങളുടേയും മാനസികാ
ര�ോഗ്യത്തെപ്പറ്റിയുള്ള ഈ കരുതൽ അനുസ്യൂതം തു
ടരേണ്ടതുണ്ട്. അതിനായി വ്യക്തമായ ഒരു പദ്ധതി
യുണ്ടായിരിക്കണം, പദ്ധതിക്കനുസൃതമായുള്ള പ്രവർ
ത്തനവും. മാനസികാര�ോഗ്യ പ്രവർത്തകർക്കൊപ്പം 
സാമൂഹിക സേവകർക്കും ഇതിൽ സുപ്രധാനമായ 
പങ്കുണ്ട്. ചുക്കാൻ പിടിക്കേണ്ടത് ഐ.ഡി ടീം അം
ഗങ്ങളാണ്. എല്ലാ ചികിത്സകരും ഗുരുതരമായ ര�ോഗ
ങ്ങൾക്കൊപ്പം മാനസിക ര�ോഗങ്ങളും ആരംഭത്തിൽ
ത്തന്നെ കണ്ടുപിടിക്കാനുള്ള വൈദഗ്ദ്ധ്യം ആർജി
ക്കേണ്ടതുണ്ട്. ഒപ്പം, മാനസികാര�ോഗ്യ വിദഗ്ദ്ധരുടെ 
സേവനം തേടേണ്ടതുമാണ്.
(ഇന്ത്യൻ നേവിയിൽ സർജൻ കമാൻഡറായിരുന്ന 
ലേഖിക, പാലിയം ഇന്ത്യയിൽ പാലിയേറ്റീവ് 
കെയർ ഡ�ോക്ടറായി സേവനമനുഷ്ഠിച്ച ശേഷം, 
ഇപ്പോൾ ക�ൊച്ചി നേവൽ ബേസിൽ ഈ.സി.എച്ച്.
എസ് പ�ോളിക്ലിനിക്കിൽ മെഡിക്കൽ ഓഫീസ
റാണ്. ബന്ധപ്പെടാനുള്ള നമ്പർ: 94971 00744).

2023 മെയ് 12ന് പാലിയം ഇന്ത്യയിൽ അന്താരാഷ്ട്ര നഴ്‌സസ് ദിനമാഘ�ോഷിച്ചു. 



മറ്റുള്ളവർക്ക് നൽകുന്ന കരുതലും ദയയുമെല്ലാം 
നിങ്ങളുടെ ഹൃദയത്തെ ഊഷ്മളമാക്കാൻ

തിരികെയെത്തട്ടെ

അർബുദത്തെത്തുടർന്ന് കടുത്ത വേദനയും ഒറ്റപ്പെടലും അനുഭവിക്കുന്നവർ, എയ്ഡ്‌സ ്ബാധിതർ, തളർവാതം 
പ�ോലെ ദീർഘകാലം പരിചരണം ആവശ്യമുള്ളവർ, വൃക്കര�ോഗികൾ എന്നിവർക്ക് വേദനയിൽ നിന്നും ആശ്വാസം, 
സാന്ത്വന പരിചരണം എന്നിവ ലഭ്യമാക്കുകയാണു ലക്ഷ്യം. തിരുവനന്തപുരം മെഡിക്കൽ ക�ോളേജ,് ജനറൽ ആശുപ
ത്രി, എസ.്എ.ടി എന്നിവിടങ്ങളിൽ ഒ.പി. നടത്തിയും കിടത്തിച്ചികിത്സാ വിഭാഗത്തില്‍  ര�ോഗികളെ അഡ്മിറ്റു ചെയ്തും 
വീടുകളിലെത്തിയും സാന്ത്വന പരിചരണം നൽകുന്നു. പാലിയം ഇന്ത്യയുടെ ഓഫീസിന്റെ നിശ്ചിതി ചുറ്റളവിലുള്ള 
പത്തിലധികം ലിങ്ക് സെന്ററുകളുമായി സാന്ത്വനപരിചരണം ബന്ധപ്പെടുത്തിയിരിക്കുന്നു.
ര�ോഗികളുടെ കുട്ടികൾക്കു വിദ്യാഭ്യാസ സഹായം, ര�ോഗികൾക്കു പുനരധിവാസം, നിർധന കുടുംബത്തിനു 
മാസംത�ോറും ഫുഡ്കിറ്റ് വിതരണം, ഡ�ോക്ടർമാർക്കും നേഴ്‌സുമാർക്കും സന്നദ്ധ പ്രവർത്തർക്കും സാന്ത്വന 
പരിചരണ പരിശീലനം, കാലിന് ചലനശേഷി നഷ്ടപ്പെട്ടവർക്ക് സാമൂഹ്യ നീതി വകുപ്പിന്റെ സഹകരണത്തോടെ 
ഹാഫ് വേ ഹ�ോം, ഉറ്റവരെ നഷ്ടപ്പെട്ടവരുടെ കൂട്ടായ്മ (ഉണർവ്വ്) തുടങ്ങി പ്രവർത്തനങ്ങൾ നിരവധിയാണ്. 
എല്ലാ സേവനങ്ങളും സൗജന്യമാണ്. ഉദാരമനസ്‌കരുടെയും മനുഷ്യസ്‌നേഹികളുടെയും സംഭാവനകളിലാണ് 
പാലിയം ഇന്ത്യ നിലനിൽക്കുന്നത്. 

2006 ൽ പാലിയം ഇന്ത്യ
തിരുവനന്തപുരം കേന്ദ്രമാക്കി ട്രിവാൻഡ്രം ഇൻസ്റ്റിട്യൂട്ട് 

ഓഫ് പാലിയേറ്റീവ് സയൻസസ് (ടിപ്‌സ്) സ്ഥാപിച്ചു.  
2012 മുതൽ ല�ോകാര�ോഗ്യ സംഘടനയുടെ ക�ൊളാബറേറ്റിംഗ് സെന്ററാണ്.

പാലിയം ഇന്ത്യ, ഐഷ മെമ്മോറിയല്‍ ഹ�ോസ്പിറ്റല്‍ ബില്‍ഡിംഗ്‌, 
ഈഞ്ചക്കല്‍ - ക�ോവളം ഹൈവേ, പരുത്തിക്കുഴി, മണക്കാട് പി.ഒ., തിരുവനന്തപുരം - 695009
Phone: 97467 45497   E-mail: info@palliumindia.org
Web: www.palliumindia.org

സംഭാവനകൾക്ക്  80 G(s) IV പ്രകാരം ആദായ നികുതി ഇളവ്. 

നിങ്ങൾ നൽകുന്ന ഒരു തുകയും ഞങ്ങൾക്ക് ചെറുതല്ല. നിങ്ങൾ വിശേഷാവസരങ്ങളിൽ 
ചെലവിടുന്ന തുകയിൽ ചെറിയ�ൊരംശം ര�ോഗികളുടെ വേദനയകറ്റാൻ മാറ്റി വയ്ക്കു. 

ചെക്കുകൾ PALLIUM INDIA യുടെ പേരിൽ നൽകുക.
ബാങ്കുവഴി പണം നൽകാൻ

ഇന്ത്യയിൽ:  എസ്.ബി.ഐ., പട്ടം (ക�ോഡ് 3355) SB A/c 30086491915, IFSC Code: SBIN 0003355 

വിദേശത്തുനിന്ന്:
  എസ്.ബി.ഐ., ഡൽഹി (ക�ോഡ് 00691), A/c  No: 40098265669.  

                                IFSC: SBIN0000691, SWIFT Code: SBININBB104
ആദായ നികുതിയിൽ ഇളവു ലഭിക്കുന്നതിനായി, സംഭാവനകള�ോട�ൊപ്പം PAN നമ്പറും വിലാസവും  

നിർബന്ധമാണ് (10B, ഇൻകം ടാക്‌സ് ആക്റ്റ്). അതിനാൽ പാലിയം ഇന്ത്യയ്ക്കു സംഭാവന  
നൽകുന്നവർ ദയവായി ഈ വിവരങ്ങൾകൂടി ഞങ്ങൾക്ക് അയച്ചുതരാനപേക്ഷ.

ജി. ബാലചന്ദ്രൻ

സഹജീവികള�ോട് സ്‌നേഹമസൃണമായി പെ
രുമാറുക, കരുതലേകുക, ഒറ്റപ്പെടലിന്റെ വ്യാ

കുലത പേറുന്ന മനസ്സുകൾക്ക് താങ്ങായി മാറുക, സു
രക്ഷിതബ�ോധം നൽകുക തുടങ്ങിയ കാര്യങ്ങളാണ് 
സാന്ത്വനസേവന മേഖലയെ വ്യത്യസ്തമാക്കുന്നത്. 
അതിനാൽ ആ മേഖലയിൽ വ്യാപരിക്കുന്നവർ മന
സ്സുക�ൊണ്ട് പ്രസ്തുത മൂല്യങ്ങള�ോട് ആഭിമുഖ്യമുള്ള
വരായിരിക്കണം. ഭാഗ്യവശാൽ അങ്ങനെയുള്ളവ
രുടെ ഒത്തൊരുമിച്ചുള്ള പ്രവർത്തനങ്ങളിലൂടെയാണ് 
പാലിയം ഇന്ത്യയ്ക്ക് സാന്ത്വന പരിചരണരംഗത്ത് ഒരു 
സുപ്രധാന പങ്കുവഹിക്കാൻ കഴിഞ്ഞത്. പാലിയം 
ഇന്ത്യയുടെ സഹയാത്രികരായ നിരവധി സുമനസ്സു
കളുടെ സമർപ്പണം ഇതിനു പിന്നിലുണ്ട്. അങ്ങനെ
യുള്ളവരിൽ തിളക്കമാർന്ന ഒരു കണ്ണിയാണ് ഡ�ോ. 
അമൃത തമ്പി.
നിറഞ്ഞ ചിരിയ�ോടെ ര�ോഗികള�ോടും അവരുടെ കുടും
ബാംഗങ്ങള�ോടും അടുത്തിടപെടുകയും അവരുടെ പ്ര
ശ്‌നങ്ങൾ സശ്രദ്ധം ച�ോദിച്ചറിഞ്ഞ്, യുക്തമായ പരി
ഹാരമാർഗ്ഗങ്ങൾ നിർദ്ദേശിക്കുകയും ചെയ്യുന്ന ഡ�ോ. 
അമൃത, പാലിയം ഇന്ത്യയുടെ ഒരു മുതൽക്കൂട്ട് തന്നെ
യാണ്. ഡ�ോ. അമൃത മെഡിക്കൽ വിദ്യാഭ്യാസം പൂർ
ത്തിയാക്കിയത് തമിഴ്നാട്ടിലാണ്. അതിനുശേഷം 
ചില സ്വകാര്യ ആശുപത്രികളിൽ പ്രാക്ടീസ് ചെയ്ത
തിനുശേഷമാണ് പാലിയം ഇന്ത്യയിൽ എത്തിച്ചേർ
ന്നത്. ഡ�ോ. അമൃതയുടെ ഭർത്താവും തിരുവനന്തപുരം 
മെഡിക്കൽ ക�ോളേജിലെ കമ്മ്യൂണിറ്റി മെഡിസിൻ 
അസി. പ്രൊഫസറുമായ ഡ�ോ. സിജുവിൽ നിന്നാണ് 
സാന്ത്വന പരിചരണത്തെക്കുറിച്ച് മനസ്സിലാക്കാനും 
പിന്നീട് തന്റെ കർമ്മമേഖലയായി അത് തെരഞ്ഞെ
ടുക്കാനും ഇട വന്നത്.
2014 മുതൽ ഡ�ോ. അമൃത പാലിയം ഇന്ത്യയ�ോട�ൊ
പ്പമുണ്ട്. ഹ�ോം കെയർ ടീമിന�ൊപ്പം സിറ്റിയിലെയും 
ലിങ്ക് സെന്ററുകളുടെ പരിധിയിൽ വരുന്ന വിദൂര ഗ്രാമ

പ്രദേശങ്ങളിലെയും വീടുകൾ സന്ദർശിച്ച് അവർക്ക് 
സാന്ത്വനമേകാൻ കഴിയുന്ന വേളകളാണ് തന്റെ ജീ
വിതത്തിലെ ഏറ്റവും ധന്യമായ മുഹൂർത്തങ്ങളെന്ന് 
വിലയിരുത്തുന്നു. നമ്മൾ അവരുടെ വീടിന്റെ പടി
കളിലെത്തുമ്പോൾ തീവ്രമായ വേദനയ്ക്കും കഷ്ടപ്പാടു
കൾക്കുമിടയിലും എത്രമാത്രം സന്തോഷത്തോടെ
യാണ് നമ്മളെ അവർ വരവേൽക്കുന്നത്. ആശുപ
ത്രികളുടെ വരാന്തയിൽ മണിക്കൂറുകള�ോളം കാത്ത് 
വലഞ്ഞ് കാര്യമായ പരിഗണനയെന്നും ലഭിക്കാത്ത 
അവസ്ഥയിൽനിന്നു വിഭിന്നമായി ര�ോഗികളെ 

ഉൾക്കാഴ്ചകള�ോടെ 
ഡ�ോ. അമൃത

സഹയാത്രികര്‍  

അവരുടെ വീടുകളിലെത്തി പരിചരിക്കുകയെന്ന 
മഹദ്കർമ്മമാണ് സാന്ത്വന പരിചരണം പ്രദാനം 
ചെയ്യുന്നത്. അവരുടെ ബുദ്ധിമുട്ടുകൾ സാകൂതം കേൾ
ക്കാൻ തയ്യാറുള്ള സുമനസ്സുകളാണ് തങ്ങളുടെ മുന്നി
ലുള്ളതെന്ന ബ�ോദ്ധ്യം അവരിലുണ്ടാക്കുന്ന ആശ്വാ
സവും സന്തോഷവും നമുക്ക് ഊഹിക്കാൻ കഴിയുന്ന
തിനും അപ്പുറമാണ്.
വേദനനിവാരണത്തിന് പ്രാധാന്യം നൽകിക്കൊ
ണ്ട് തുടക്കംകുറിച്ച പാലിയം ഇന്ത്യ കാലക്രമേണ 
സമഗ്രമായ സാന്ത്വന പരിചരണം പ്രദാനം ചെയ്യുന്ന 
ഒരു പ്രധാനപ്പെട്ട സർക്കാരിതര സന്നദ്ധസംഘടന
യായി മാറിക്കഴിഞ്ഞു. നമ്മുടെ സ്ഥാപിത ലക്ഷ്യങ്ങൾ
ക്ക് പ്രാധാന്യം നൽകുന്നത�ോട�ൊപ്പം, കാലികമായു
ണ്ടാകുന്ന ഏതു വെല്ലുവിളികളെയും വിജയകരമായി 
നേരിടാൻ കഴിയുംവിധമുള്ള പ്രൊഫഷണലിസം, 
സംഘടനയിൽ ഫലപ്രദമായി ക�ൊണ്ടുവരുന്നതി
നുള്ള യത്നത്തിലാണ് നാം ഇപ്പോൾ. തികച്ചും അപ്ര
തീക്ഷിതമായി, നമ്മുടെ നാടിനെ ഗ്രസിച്ച ക�ോവിഡ് 
മഹാമാരി പല അനുഭവപാഠങ്ങളും നല്കിയിട്ടുണ്ട്. 
ക�ോവിഡിനെ തുടർന്നുള്ള പ്രതിസന്ധികളെ ഗൗരവ
പൂർവ്വം തിരിച്ചറിയാനും അതിനുമുന്നിൽ പകച്ചുനിന്ന 
നമ്മുടെ സഹ�ോദരങ്ങൾക്ക്, അന്ധകാരത്തിലെ മെ
ഴുകുതിരി വെളിച്ചം പ�ോലെ അന്നത്തിന്റെയും ആവ
ശ്യമരുന്നുകളുടെയും രൂപത്തിൽ നമ്മുടെ സേവനം 
എത്തിക്കാൻ കഴിഞ്ഞതും ടെലി-മെഡിസിൻ സം
വിധാനത്തിലൂടെ ആയിരങ്ങൾക്ക് ആശ്വാസമേകാൻ 
കഴിഞ്ഞതും നമ്മുടെ പ്രൊഫഷണലിസത്തിന്റെ വി
ജയമാണ്. സ്വയം സമർപ്പിത മനസ്സുമായി, പ്രതിസ
ന്ധികളെ ഉൾക്കരുത്തോടെ തരണം ചെയ്യാൻ മുന്നി
ട്ടിറങ്ങിയ നമ്മുടെ ഡ�ോക്ടർമാർ, നഴ്സുമാർ, സ�ോഷ്യൽ 
ഓഫീസർമാർ, ഫാർമസിസ്റ്റുകൾ, സപ്പോർട്ടിങ് സ്റ്റാ

ഫംഗങ്ങൾ ഉൾപ്പടെയുള്ള 'ടീം പാലിയം ഇന്ത്യ' യെ 
എത്ര അഭിനന്ദിച്ചാലും മതിയാവുകയില്ല. ക�ോവിഡ് 
സൃഷ്ടിച്ച പ്രതിസന്ധിയിലൂടെ കടന്നു പ�ോകേണ്ടി
വന്ന നമ്മുടെ സഹപ്രവർത്തകരെയും വേണ്ടുന്ന 
രീതിയിൽ ശ്രദ്ധിക്കാനും നമുക്ക് കഴിഞ്ഞു. ഒരി
ക്കലും നിലയ്ക്കാതെ നമ്മുടെ സേവനപ്രവർത്തനങ്ങൾ 
ക�ോവിഡിനെ മറികടന്ന് അഭംഗുരം തുടർന്നുക�ൊണ്ടു 
പ�ോകുന്നതിൽ ടീമംഗള�ോട�ൊപ്പം ഡ�ോ. അമൃത നിർ
ണ്ണായകമായ പങ്ക് വഹിച്ചിരുന്നുവെന്ന കാര്യം എടു
ത്തുപറയേണ്ടതുണ്ട്.
ഏതു സംഘടനയ്ക്കും കാലാനുസൃതമായ മാറ്റം അനി
വാര്യമാണ്. അതിന്റെ ഭാഗമായി വിശദമായ പഠന
ങ്ങൾക്കും ചർച്ചകൾക്കും ശേഷം, പാലിയം ഇന്ത്യ
യുടെ സേവന മേഖലകൾ പുനഃസംഘടിപ്പിക്കുക
യുണ്ടായി. ക്ലിനിക്കൽ സർവീസസ്, ട്രെയിനിങ് 
വിഭാഗം, സ�ോഷ്യൽ എൻഗേജ്‌മെന്റ് എന്നിവ പ്ര
ത്യേക വിഭാഗങ്ങളായി തിരിച്ചിട്ടുണ്ട്. ഇപ്പോൾ 
ക്ലിനിക്കൽ സർവീസസിനെ നയിക്കുന്നത് ഡ�ോ. 
അമൃതയാണ്. തന്നിൽ അർപ്പിതമായ ചുമതലകൾ 
തികഞ്ഞ പ്രതിബദ്ധതയ�ോടെ, പ്രശംസനീയമായ 
രീതിയിൽ നിർവഹിക്കുന്നുണ്ടെന്ന കാര്യം പ്രത്യേകം 
പരാമർശിക്കേണ്ടതുണ്ട്.
ഡ�ോ. ശ്രീദേവി വാര്യരുടെ നേതൃത്വത്തിലുള്ള ട്രെ
യിനിങ് വിഭാഗവും അഭിനന്ദനാർഹമായ പ്രവർത്ത
നങ്ങളാണ് കാഴ്ചവെയ്ക്കുന്നത്. അതത് വിഭാഗങ്ങളിൽ 
അർപ്പണ മന�ോഭാവത്തോടെ പ്രവർത്തിക്കുന്ന, വി
ദഗ്ദ്ധ പരിശീലനം ലഭിച്ച ടീമംഗങ്ങളെ വാർത്തെടു
ക്കാൻ കഴിഞ്ഞുവെന്നതാണ് പുനഃസംഘടനയുടെ 
നേട്ടങ്ങളില�ൊന്ന്.
സാന്ത്വന പരിചരണ രംഗത്തെ കാലികമായ മാറ്റ
ങ്ങളും, നൂതന പ്രവണതകളും മനസ്സിലാക്കാനും ഉൾ

ക്കൊള്ളാനും കഴിഞ്ഞാൽ മാത്രമേ നമ്മിൽ അർപ്പി
തമായ ചുമതലകൾ നിർവ്വഹിക്കാനും, നിലവാരം മെ
ച്ചപ്പെടുത്താനും കഴിയുകയുള്ളൂ. അതിന്റെ ഭാഗമായി, 
കാനഡയിലെ ക്വീൻസ് സര്‍വ്വകലാശാലയുമായി 
ചേർന്ന് പാലിയം ഇന്ത്യ നടത്തുന്ന ഒരു വർഷ
ത്തെ ''ഗ്ലോബൽ ഫെല്ലോഷിപ്പ് ഇൻ പാലിയേറ്റീവ് 
മെഡിസിന്‍'' ക�ോഴ്സിൽ ഡ�ോ. അമൃത ഇപ്പോൾ പങ്കെ
ടുക്കുന്നുണ്ട്.
പരിചരണത്തിലുള്ളവര�ോട് അതിരുകളില്ലാത്ത 
അനുതാപം പ്രകടിപ്പിക്കുകയും, ഒറ്റപ്പെട്ടവർക്ക് 
താങ്ങായി മാറുകയും, തുറന്ന മനസ്സോടെ അവരുടെ 
ആകുലതകൾ കേൾക്കാൻ തയ്യാറാവുകയും, കഴിയും
വിധം അവയ്ക്ക് പരിഹാരം കാണുകയും ചെയ്യുന്നതിൽ 
പാലിയം ഇന്ത്യ പുലർത്തുന്ന നിഷ്‌കർഷ അനുപമ
മാണെന്നാണ് ഡ�ോ. അമൃതയുടെ വിലയിരുത്തൽ. 
ഹൗസ് കീപ്പിംഗ് വിഭാഗത്തിലെ ജീവനക്കാർ 
മുതൽ ഡ�ോക്ടർമാർ, ഭരണവിഭാഗം എക്‌സിക്യൂട്ടീ
വുകൾ എന്നിവർ ഉൾപ്പെടെയുള്ള എല്ലാ ശ്രേണി
യിലുമുള്ളവരുടെ ഒത്തൊരുമയും, സമർപ്പണവുമാണ് 
പാലിയം ഇന്ത്യയുടെ കരുത്ത്. നമ്മുടെ മുന്നിലെ
ത്തുന്ന സഹ�ോദരങ്ങളുടെ പ്രതീക്ഷകൾക്ക് അനുസൃ
തമായി ഒരുപക്ഷേ അതിലുമുപരിയായുള്ള പരിഗണ
നയും കരുതലും നൽകാൻ കഴിയുന്നതാണ് മറ്റ് ആതു
രാലയങ്ങളിൽ നിന്നു പാലിയം ഇന്ത്യയെ വ്യത്യസ്ത
മാക്കുന്നത്. നമ്മുടെ ഐ.പി / ഒ.പി യൂണിറ്റുകളിൽ 
നിന്നു മടങ്ങിപ്പോകുന്ന ര�ോഗികളുടെയും കുടുംബാം
ഗങ്ങളുടെയും കണ്ണുകളിൽ മിന്നിമറയുന്ന സന്തോഷ
മാണ് ജീവിതത്തിന്റെ ഏറ്റവും ഉത്കൃഷ്ടമായ ഈടു
വെപ്പെന്നും ഡ�ോ. അമൃത വിശ്വസിക്കുന്നു.

ഡ�ോക്ടർമാർക്കും നഴ്‌സുമാർക്കും  
തിരുവനന്തപുരത്ത് പരിശീലനം

പാലിയം ഇന്ത്യയുടെ ഔട്ട്-പേഷ്യന്റ്, ഇൻ
പേഷ്യന്റ്, ഗൃഹസന്ദർശന പരിപാടികളുടെയും 
മറ്റു പ്രവർത്തനങ്ങളുടെയും ആഘ�ോഷങ്ങളു
ടെയും ഭാഗമാകാൻ താത്പര്യമുള്ളവരുടെ ശ്ര
ദ്ധയ്ക്ക്. വേദനാനിവാരണവും സാന്ത്വന പരിച
രണവും ആശയവിനിമയവും തുടങ്ങി പാലി
യേറ്റീവ് കെയറിന്റെ അടിസ്ഥാന തത്ത്വങ്ങൾ 
പാലിയം ഇന്ത്യയിലെ വിദഗ്ദ്ധരിൽ നിന്നും നി
ങ്ങൾക്ക് നേരിട്ടു കണ്ടും പ്രവർത്തിച്ചും പഠിക്കാ
നുള്ള അവസരം.
ഡ�ോക്ടർമാർക്കായുള്ള 10 ദിവസത്തെ പാലിയേ
റ്റീവ് മെഡിസിൻ ഫൗണ്ടേഷൻ ക�ോഴ്സ്, 2023 

ഓഗസ്റ്റ് മൂന്നിന് തിരുവനന്തപുരത്ത് ആരംഭി
ക്കുന്നു. പങ്കെടുക്കാനുള്ള യ�ോഗ്യത: എം.ബി.
ബി.എസ് / ബി.ഡി.എസ്.
കൂടാതെ, ഡ�ോക്ടർമാർക്കും നഴ്‌സുമാർക്കും 
വേണ്ടി ആറാഴ്ചത്തെ സർട്ടിഫിക്കറ്റ് ക�ോഴ്‌സ് 
(സിസിപിപിഎം, സിസിപിഎൻ) സെ
പ്റ്റംബര്‍ നാലിന് ആരംഭിക്കും. യ�ോഗ്യത: 
എം.ബി.ബി.എസ് / ബി.ഡി.എസ് അല്ലെങ്കിൽ 
നഴ്‌സിങ് ഡിഗ്രി.
വിവരങ്ങൾക്കും റജിസ്റ്റർ ചെയ്യുന്നതിനുമായി 
ബന്ധപ്പെടുക: education@palliumindia.org / 
(+91) 85899 98760

''മുന്നിലെത്തുന്നവർക്കെല്ലാം പ്രച�ോദനമേകുന്ന, ഗു
രുസ്ഥാനീയനായ ഡ�ോ. രാജഗ�ോപാൽ സർ എന്റെ 
ജീവിതത്തിലും കർമ്മമേഖലയിലും ചെലുത്തിയി
ട്ടുള്ള സ്വാധീനം വാക്കുകൾക്കതീതമാണ്,'' ഡ�ോ. 
അമൃത സാക്ഷ്യപ്പെടുത്തുന്നു. ''അതുപ�ോലെ, ഡ�ോ. 
എം.എം.സുനിൽ കുമാറിന്റെ മാർഗ്ഗനിർദ്ദേശങ്ങൾ 
എന്നെന്നും നമുക്ക് ആത്മബലം പകർന്നു നൽകു
ന്നവയാണ്. അവര�ോട�ൊപ്പം പ്രവർത്തിക്കാൻ കഴി
യുന്നതിന്റെ അഭിമാനവും, സന്തോഷവും പ്രത്യേകം 
എടുത്ത് പറഞ്ഞേ മതിയാകൂ.''
ഇപ്പോഴുള്ള പരിമിതമായ ചികിത്സാ മേഖലകൾക്ക
പ്പുറം, വൈദ്യശാസ്ത്രത്തിന്റെ എല്ലാ മേഖലകളിലും 
മികച്ച പരിചരണം നൽകാൻ കഴിയുന്ന, വിദഗ്ദ്ധ 
ഡ�ോക്ടർമാർ നയിക്കുന്ന 50 കിടക്കകളുള്ള ഒരു ആശു
പത്രി സംവിധാനം പാലിയം ഇന്ത്യയുടെ ആഭിമുഖ്യ
ത്തിൽ താമസംവിനാ ഉണ്ടാകണമെന്നാണ് ഡ�ോ. 
അമൃതയുടെ ഏറ്റവും വലിയ ആഗ്രഹം. അതിൽ 
പുനരധിവാസ യൂണിറ്റും ജെറിയാട്രിക് വാർഡും 
ഉണ്ടാകണം. നമ്മുടെ ടെലി ഹെൽത്ത് സേവനം 
വിപുലമാക്കുകയും കൂടുതൽ കാര്യക്ഷമമാക്കുകയും 
ചെയ്യണം. ആര�ോഗ്യപരിപാലന രംഗത്ത് വേറിട്ട് 
നിൽക്കുന്ന ഒരു മാതൃകാസ്ഥാപനമായി, പാലിയം 
ഇന്ത്യ പരിലസിക്കണമെന്നും അതിന്റെ ഭാഗമായി 
പ്രവർത്തിക്കാൻ അവസരം ഉണ്ടാകണമെന്നുമാണ് 
ഡ�ോ. അമൃതയുടെ ഉള്ളുനിറഞ്ഞ പ്രാർത്ഥന.
(പാലിയം ഇന്ത്യയുടെ വ�ോളന്റിയറാണ് ജി. ബാല
ചന്ദ്രൻ. ബന്ധപ്പെടാനുള്ള നമ്പർ: 94470 26589. 
പാലിയം ഇന്ത്യയുടെ ടെലിഹെൽത്തുമായി ബന്ധ
പ്പെടാനുള്ള നമ്പർ: +91 964 588 4889 / info@
palliumindia.org).

ഭക്ഷണം ക�ൊണ്ടുക്കൊ
ടുക്കണമെന്നുമ�ൊക്കെ 
മനസ്സിലാഗ്രഹമുണ്ടായി
രുന്നെങ്കിലും പല കാര
ണങ്ങളാൽ അത് നട
ന്നില്ല. തയ്യാറായി വന്ന
പ്പോഴേയ്ക്കും അദ്ദേഹവും 
ഈ ല�ോകം വിട്ടിരുന്നു.
ച ി ല ർ ക്ക്  ഭ ക്ഷ ണ ം 
ആഘ�ോഷമാണ്. ചിലർ
ക്ക് അലങ്കാരം. മറ്റു ചിലർ
ക്ക് അമൃത്. വിശപ്പിന്റെ 
വിളി അന്യംനിന്നു പ�ോയെന്ന് പറയാനാവില്ല. വി
ശപ്പറിയുന്ന കുറച്ചു പേരെങ്കിലും ഇന്നുമുണ്ട്. ഭക്ഷണം 
സമയത്ത് കഴിയ്ക്കാനില്ലാത്തതുക�ൊണ്ടും പാകംചെ
യ്ത് കഴിയ്ക്കാൻ ആവതില്ലാഞ്ഞിട്ടും ചെയ്തുക�ൊടുക്കാൻ 
ആളില്ലാത്തതിനാലും ഇത് സംഭവിക്കുന്നു.
എന്റെ സുഹൃത്തിന്റെ ഭർത്താവിന്റെ മരണത്തിനു 
ശേഷം ഭക്ഷണം ആവശ്യമെന്ന് ത�ോന്നുന്നിടത്ത് 
അതെത്തിക്കാൻ ഞാൻ ശ്രമിച്ചിട്ടുണ്ട്. ചിലപ്പോൾ 
ത�ോന്നും സമാനമനസ്കരെ കൂട്ടി ആവശ്യക്കാർക്ക് 
ഭക്ഷണമെത്തിക്കുന്ന ഒരു സംരംഭം തുടങ്ങിയാല�ോ 
എന്ന്. കാശുള്ളവർ അതവിടെ എത്തിക്കുന്നതിന് 
മനസ്സോടെ എന്തെങ്കിലും തരട്ടെ. അല്ലാത്തവർക്ക് 
സൗജന്യമായെത്തിക്കാം.
അമ്മ പറയും, 'നിനക്ക് സ്വപ്‌നങ്ങൾ ഒരുപാടാണ്. 
എല്ലാറ്റിനും നീ തന്നെ വേണമല്ലോ.'
'മനസ്സുണ്ടെങ്കിൽ എല്ലാം നടക്കും' എന്റെ പതിവ് മറു
പടിയിൽ പിറുപിറുത്തമ്മ ഒന്നും മിണ്ടാതെ തിരിഞ്ഞു 
പ�ോകും.

(പാലിയം ഇന്ത്യയുടെ വ�ോളന്റിയറും സഹയാത്ര
യുടെ അസ�ോസിയേറ്റ് എഡിറ്ററുമാണ് ലേഖിക).

ഭക്ഷണം അമൃതാണ്, 
ചിലർക്കെങ്കിലും...

പാലിയം കണ്ണാടി

എസ്. ലളിത

വേണ്ടത് വേണ്ടപ്പോൾ ചെയ്യണം. ദാഹിക്കു
ന്നവന് ഉടൻ വെള്ളം ക�ൊടുക്കണമെന്ന് 

പണ്ടുള്ളവർ പറയും.
മനസ്സിലിടയ്ക്കിടയ്ക്ക് ഇടങ്കോലിടുന്ന, അല്ലെങ്കിൽ കുറ്റ
ബ�ോധം ത�ോന്നുന്ന ചിന്തകൾ എല്ലാവർക്കുമുണ്ടാകും. 
അങ്ങനെയുള്ളൊരു ചിന്ത പങ്കുവയ്ക്കട്ടെ.
നല്ല രുചികരമായി പാചകം ചെയ്യുന്ന ഒരു കൂട്ടുകാരി
യുണ്ടായിരുന്നു എനിക്ക്. ഏതാണ്ട് അമ്മയുടെ പ്രാ
യത്തിനടുത്തുണ്ട്. പല മാസികകളിലും പാചകക്കുറി
പ്പിടും. കൂട്ടുകാരിൽ പലരേയും കുടുംബമായി വിളിച്ച് 
ഭക്ഷണം വിളമ്പുക അവർക്കൊരു സന്തോഷമായിരു
ന്നു. പലപ്പോഴും ആ സന്തോഷത്തിൽ പങ്കുചേരാൻ 
എനിയ്ക്കും കുടുംബത്തിനും കഴിഞ്ഞിട്ടുണ്ട്. തികഞ്ഞ 
ഒരു മനുഷ്യസ്‌നേഹി. ഞങ്ങള�ൊരുമിച്ച് ഒരുപാട് 
കാര്യങ്ങൾ ചെയ്തിരുന്നു. സ്കൂൾ തുറക്കുന്ന സമയത്ത് 
ആവശ്യങ്ങൾ കണ്ടറിഞ്ഞ് പല കുഞ്ഞുങ്ങളേയും 
സഹായിക്കും.
പ്രായത്തിന്റെ പരിമിതികളെ മറികടന്ന് എന്തെങ്കിലു
മ�ൊക്കെ ചെയ്തിരുന്ന ആ അമ്മ എന്റെ മകളുടെ കല്യാ
ണത്തിന് ഒരാഴ്ച മുൻപ് ഈ ല�ോകം വിട്ടു. പ്രത്യേകി
ച്ചൊരസുഖവും ഉണ്ടായിരുന്നില്ല. ജീവിതംപ�ോലെ 
ചടുലമായിരുന്നു മരണവും.
പങ്കാളിയുടെ മരണത്തോടെ ഭർത്താവ് ഒറ്റപ്പെട്ടു. രു
ചികരമായ ഭക്ഷണം പാകം ചെയ്തും മറ്റുള്ളവർക്കു വി
ളമ്പിയുമ�ൊക്കെ ജീവിച്ച വീട്ടിൽ ഒരു നേരത്തെ ഭക്ഷ
ണത്തിനായി അദ്ദേഹം മണിക്കൂറുകൾ കാത്തിരുന്നു. 
അടുത്തുള്ള മരുമകൾ എത്തിക്കുന്ന ഭക്ഷണമായിരു
ന്നു ആശ്വാസം.
അവിടെയിങ്ങനെയ�ൊരു പ്രശ്‌നമുണ്ടെന്ന് പരിചയ
മുള്ളൊരു അയൽക്കാരിയിൽ നിന്നാണറിഞ്ഞത്. 
ഇടയ്‌ക്കൊക്കെ അവിടെവരെ പ�ോകണമെന്നും 

